
Obrazac za 
IZVJEŠTAJ O REAKREDITACIJI USTANOVE 

sa uputstvom 
 

Komisija u ocjeni ispunjenosti standarda i njihovih kriterijuma za eksternu evaluaciju 
ustanove koristi sljedeće kriterijume za ocjenjivanje: 

− Eliminacioni kriterijum u slučaju kada neispunjavanje standarda ili njegovih 
elemenata uslovljava negativan reakreditacioni stav - odbijanje zahtjeva za 
reakreditaciju; 

− Potreban kriterijum u slučaju kada standard ili njegovi kriterijumi nijesu ispunjeni, 
ali se proces reakreditacije i realizacija studijskih programa mogu nastaviti ako 
kriterijum može biti ispunjen u periodu koji je određen preporukom komisije. 

 
U komentarima, eksperti u komisiji daju svoje jedinstveno mišljenje o: 

- ispunjenosti ili djelimičnoj ispunjenosti standarda i njegovih elemenata,  
- mjeri usklađenosti organizacije rada ustanove i planirane realizacije studijskih 

programa sa važećim standardima, nacionalnim dokumentima i dokumentima 
Evropskog prostora visokog obrazovanja,  

- potrebi za dodatnim objašnjenjima,  
- preporuci za ispunjavanje standarda i kriterijuma,  
- korekcijama koje je potrebno pripremiti i korekcijama koje je potrebno izvršiti,  
- rokovima za korekcije, 
- prednostima i nedostacima ispunjenosti određenih standarda, odnosno kriterijuma, 
- svim ostalim pitanjima koja se tiču ocjene ispunjenosti standarda, odnosno 

kriterijuma. 
 
Početna faza ispunjenosti standarda ili pojedinačnog kriterijuma podrazumijeva da je plan za 
njegovo ispunjavanje odobren od organa upravljanja ustanovom ili organizacionom jediniciom, 
ili da je započeta implementacija standarda, odnosno kriterijuma. 

STANDARD 1. POLITIKA OBEZBJEĐENJA KVALITETA 
 
Ustanove treba da imaju politiku obezbjeđenja kvaliteta koja je javna i koja predstavlja dio 
njihovog strateškog upravljanja. Unutrašnji akteri treba da izgrađuju i implementiraju ovu 
politiku kroz odgovarajuće strukture i procese, uz uključivanje spoljnih aktera. 
 
Smjernice: 
 
Politike i procesi su glavni nosioci koherentnog sistema za obezbjeđenje kvaliteta ustanove koji 
obrazuje ciklus za stalno poboljšanje i doprinosi odgovornosti ustanove. Takav sistem pruža podršku 
razvoju kulture kvaliteta u kojoj svi unutrašnji akteri preuzimaju odgovornost za kvalitet i uključeni su 
u obezbjeđenje kvaliteta na svim nivoima ustanove. Kako bi se to i omogućilo, politika ima formalan 
status i javno je dostupna. 
 
Politike obezbjeđenja kvaliteta su najdjelotvornije kad odražavaju odnos između istraživačkog rada, 
učenja i nastave, te uzimaju u obzir nacionalni kontekst u kojem ustanova djeluje, institucionalni 
kontekst, kao i njen strateški pristup. Takvom politikom pruža se podrška: 

● organizaciji sistema za obezbjeđenje kvaliteta; 
● odsjecima, školama, fakultetima i drugim organizacionim jedinicima, kao i upravi ustanove, 

zaposlenim pojedincima i studentima, da preuzmu svoje odgovornosti u pogledu 
obezbjeđenja kvaliteta; 

● akademskom integritetu i slobodama, pri čemu se budno pazi na mogućnost pojave 
akademskih prevara; 

● zaštiti od netolerantnosti bilo koje vrste ili diskriminacije usmjerene protiv studenata ili 
zaposlenih; 

● uključivanju spoljnih aktera u obezbjeđenje kvaliteta. 
 
Politika se provodi kroz niz procesa za unutrašnje obezbjeđenje kvaliteta koji omogućavaju učešće 
cjelokupne ustanove. Odluku o tome na koji način će se politika sprovoditi, pratiti i revidirati donosi 
ustanova. 
 
Politikom obezbjeđenja kvaliteta takođe su obuhvaćeni i svi kriterijumi aktivnosti ustanove, koji su 
podugovoreni ili koje realizuju druge strane. 
 

Kriterijum Ocjena ispunjenosti 
Kriterijum za 
reakreditaciju 

a. Politika obezbjeđenja kvaliteta 
formalno usvojena i javno 
dostupna (datum usvajanja, 
internet stranica sa javno 
dostupnim dokumentom). 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Univerzitet Donja Gorica (dalje: UDG), uključujući Fakultet pravnih nauka (dalje: Fakultet), ispunjava 
ovaj kriterijum u potpunosti. Politika obezbjeđenja kvaliteta je formalno usvojena na nivou UDG-a 
2017. godine, s posljednjim izmjenama i dopunama iz 2024. godine, i javno je dostupna na zvaničnoj 
internet stranici UDG-a (www.udg.edu.me). Politika kvaliteta nije tretirana isključivo kao formalni 
dokument, već kao integralni dio upravljačkog i strateškog sistema UDG-a, koji usmjerava razvoj i 
unapređenje obrazovnog i istraživačkog procesa. Njena implementacija potvrđena je višestrukim 
eksternim evaluacijama, uključujući međunarodne (IEP/ENQA) i nacionalne postupke akreditacije. 
Poseban doprinos internacionalizaciji i unapređenju sistema kvaliteta daje strateško partnerstvo s 
Arizona State University (dalje: ASU), koje omogućava prenos međunarodnih standarda i praksi u 
domaći kontekst, kroz inovativne pristupe obrazovanju, digitalizaciju procesa i profesionalni razvoj 
zaposlenih. Na osnovu dostupne dokumentacije i prikazanih aktivnosti, jasno je da UDG, a time i 
Fakultet, ima formalno uspostavljenu, operativnu i transparentnu politiku obezbjeđenja kvaliteta. 

Kriterijum Ocjena ispunjenosti 
Kriterijum za 
reakreditaciju 

http://www.udg.edu.me/

b. Politika podržava organizaciju 
sistema za obezbjeđenje kvaliteta. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Politika obezbjeđenja kvaliteta UDG-a, koja se primjenjuje i na Fakultetu, sistematski podržava 
izgradnju i funkcionisanje organizacionih struktura za obezbjeđenje kvaliteta, kroz jasno definisane 
strategije, dokumente, procedure i mehanizme. Strateški okvir politike kvaliteta utemeljen je na 
Almanahu studija, koji definiše filozofiju studiranja i principe djelovanja UDG-a, uključujući 
konceptualni model razvoja sposobnosti studenata kroz spoj znanja i iskustva. Ovaj dokument 
predstavlja osnovu za sve procese na UDG-u, uključujući i sistem za obezbjeđivanje kvaliteta. 
 
Organizaciona struktura kvaliteta obuhvata više nivoa – od Senata, Komisije za obezbjeđenje 
kvaliteta do koordinacionih tijela na nivou Fakulteta. Na Fakultetu, implementacija politike se sprovodi 
kroz rad Koordinacionog tijela koje čine dekan, koordinator studija i sekretar, čime je obezbijeđen 
interni mehanizam za obezbjeđenje kvaliteta i primjena univerzitetske strategije. Značajan doprinos 
funkcionisanju sistema daje QAF informacioni sistem, razvijen uz podršku Svjetske banke kroz 
HERIC projekat. QAF sistem omogućava efikasno prikupljanje, obradu i analizu podataka, oslanjajući 
se na preko 120 indikatora i formiranog u 3 cjeline (upravljanje indikatorima, upitnicima i sistem za 
izvještavanje). Sistem omogućava donošenje odluka zasnovanih na podacima, čime dodatno jača 
upravljački kapacitet sistema kvaliteta. Fakultet aktivno uključuje unutrašnje i spoljne aktere u 
evaluacione procese, koristi rezultate anketa i organizuje mehanizme povratnih informacija, čime se 
osigurava funkcionalna povezanost politike kvaliteta i svakodnevne prakse. 

Kriterijum Ocjena ispunjenosti 
Kriterijum za 
reakreditaciju 

c. Politika podržava organizacione 
jedinice kao i pojedinačno 
zaposlene, a studenti se podstiču 
da preuzmu svoje odgovornosti u 
pogledu obezbjeđenja kvaliteta. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG i Fakultet jasno pokazuju da je politika obezbjeđenja kvaliteta pažljivo osmišljena kako bi 
omogućila aktivno učešće svih organizacionih nivoa i pojedinaca – od akademskog i administrativnog 
osoblja do studenata. Podstiče se profesionalna autonomija, zajednička odgovornost i dijalog među 
svim akterima sistema.  
 
Fakultet ima uspostavljene timove za kvalitet koji prate sprovođenje politike i sprovode redovne 
procese samoevaluacije. Uloga Koordinacionog tijela Fakulteta i njegovo godišnje izvještavanje 
NNV-u pokazuju ozbiljnost upravljačke prakse u oblasti kvaliteta. Studenti su aktivni subjekti u 
sistemu obezbjeđivanja kvaliteta kroz redovno učešće u anketama, obukama i procesima evaluacije. 
Novi model studentskih anketa, razvijen prema preporukama AKOKVO-a, omogućava dublju i 
precizniju analizu kvaliteta nastavnog procesa. Posebno se ističe projekat „Revitalizacija studija“, koji 
sa svojom filozofskom i pedagoškom osnovom podstiče odgovornost, kreativnost i lični doprinos svih 
učesnika u obrazovnom procesu. Uspostavljanje mreža unutar i između fakulteta, primjena 
„Ontološke matrice“ dodatno učvršćuju individualnu i institucionalnu podršku zaposlenima i 
studentima. Obuke s ciljem usavršavanja praktičnih vještina, kao i kursevi iz oblasti pisanja i 
upravljanja projektima, pružaju nastavnicima i saradnicima konkretna sredstva za profesionalni 
razvoj. Studenti imaju pristup ASU resursima, što pokazuje da Univerzitet odgovara na izazove u 
kontekstu globalnog obrazovanja. 
 
U cjelini, Fakultet pokazuje visok nivo institucionalne zrelosti i strateške posvećenosti poboljšanju 
kvaliteta. Uloga svih aktera je jasno definisana, a mehanizmi evaluacije i unapređenja procesa su 
transparenti i funkcionišu efikasno. 

Kriterijum Ocjena ispunjenosti 
Kriterijum za 
reakreditaciju 

d. Politika podržava akademski 
integritet i slobode, pri čemu se 

Ispunjeno 
Djelimično ispunjeno 

Eliminacioni 



 

Izvještaj o reakreditaciji ustanove | 5 

budno pazi na mogućnost pojave 
akademskih prevara. 

Nije ispunjeno 

Komentar 
 
UDG i Fakultet su posvećeni očuvanju akademskog integriteta i akademskih sloboda. Politika UDG-
a jasno definiše etičke principe koji se dalje sprovode i primjenjuju kroz pravne akte, institucionalne 
mehanizmime i edukativne aktivnosti. Ustanovljeni normativni okvir obuhvata niz ključnih 
dokumenata, među kojima su Etička povelja, Zakon o akademskom integritetu, Pravilnik o 
disciplinskoj odgovornosti studenata i studentkinja, pravila polaganja ispita, kao i interni dokumenti 
kao što je Pojmovnik tipova kršenja akademskog integriteta. Poseban doprinos jačanju kulture 
integriteta daje i Etički odbor UDG-a, koji ima nadzornu, savjetodavnu, edukativnu i korektivnu ulogu 
u akademskom prostoru. Značajan iskorak predstavlja obavezni kurs „Akademski integritet i 
akademsko pisanje“, koji je implementiran kao formalni dio kurikuluma u prvom semestru. 
Digitalizovana verzija kursa dostupna je kroz platformu razvijenu u saradnji sa Savjetom Evrope, čime 
se povećava pristupačnost i efikasnost edukacije. Primjena antiplagijatorskog softvera Turnitin 
(Similarity), kao i nadogradnja softvera za detekciju upotrebe vještačke inteligencije, pokazuje 
spremnost Univerziteta da proaktivno odgovori na savremene izazove.  
 
Fakultet dosljedno sprovodi ove mehanizme kroz jasno uređene procedure, što je potvrđeno 
konkretnim podacima o broju verifikovanih teza i disciplinskih postupaka. Disciplinski sistem je jasno 
definisan, aktivan i funkcionalan, s formalizovanim procedurama za prijavu i odlučivanje, uključujući 
pravo žalbe i drugostepenu zaštitu prava studenata. Podaci o disciplinskim postupcima i prigovorima 
ukazuju na transparentnost i dostupnost informacija studentima. Profesorski kadar ima jasno 
definisanu mentorsku ulogu u prevenciji akademskih prevara, a edukativne aktivnosti dodatno 
osnažuju ovu ulogu. Kroz redovne radionice, TAM treninge, učešće u nacionalnim i međunarodnim 
projektima, kao i kroz konkretne aktivnosti Fakulteta pravnih nauka, potvrđuje se strateška i 
operativna posvećenost akademskom integritetu. 
 
U oblasti akademskih sloboda, UDG osigurava prostor za slobodu izražavanja i istraživanja u skladu 
s profesionalnim i etičkim standardima. Ova sloboda, u kombinaciji s odgovornošću, predstavlja 
osnovu razvoja kritičkog mišljenja i istraživačke autonomije studenata i nastavnika. U cjelini, praksa 
Fakulteta pokazuje visok stepen usklađenosti s ESG standardima, zakonskim okvirom i očekivanjima 
akademske zajednice kada je riječ o akademskom integritetu i slobodama. Prevencija, edukacija i 
korektivni mehanizmi funkcionišu u skladu sa najboljim praksama. 

Kriterijum Ocjena ispunjenosti 
Kriterijum za 
reakreditaciju 

e. Politika štiti od netolerantnosti bilo 
koje vrste ili diskriminacije 
usmjerene protiv studenata ili 
zaposlenih. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG, uključujući Fakultet, demonstrira visok stepen posvećenosti stvaranju inkluzivnog i 
nediskriminatornog akademskog okruženja. Može se konstatovati da su principi jednakosti, 
tolerancije i uzajamnog poštovanja duboko integrisani u strategije, pravne akte i svakodnevne prakse 
UDG-a. Relevantni normativni akti, kao što su Statut UDG-a, Ugovor o studiranju, Plan rodne 
ravnopravnosti s pratećim Akcionim planom, kao i načela sadržana u Erasmus povelji, čine temelj za 
zaštitu od svih oblika diskriminacije. U njima su jasno definisane obaveze UDG-a da osigura jednake 
mogućnosti za sve, bez obzira na lične karakteristike. UDG dosljedno sprovodi politike podrške za 
studente s invaliditetom, kroz infrastrukturne prilagodbe, mentorski rad i oslobađanje od školarine.  
 
Fakultet se posebno izdvaja po kontinuiranoj brizi o ovoj kategoriji studenata, što je dodatno 
potvrđeno brojem aktivnih studenata s invaliditetom i nivoom podrške koju im nastavno osoblje pruža. 
Pohvalno je učešće zaposlenih i studenata u brojnim edukacijama i obukama na teme 
ravnopravnosti, rodne osjetljivosti, prava LGBTIQ osoba, i nasilja nad ženama, koje se realizuju u 
kontinuitetu i s relevantnim stručnjacima. Fakultet pravnih nauka pokazuje i proaktivnost kroz svoje 
članstvo i aktivnosti u okviru UNIGEM projekta, kao i kroz orodnjavanje nastavnih sadržaja i uvođenje 
novog izbornog predmeta „Rod, pravo i politika“. 

U kontekstu prevencije diskriminacije, ističe se i podatak da u prethodnom periodu nije bilo 
zabilježenih slučajeva diskriminacije, što ukazuje na efektivnost preventivnih mehanizama, ali i na 
visok nivo svijesti i kulture dijaloga među članovima zajednice. Posebno je važno istaći da se politika 
inkluzivnosti ne sprovodi formalno, već je ukorijenjena u vrijednosnom sistemu UDG-a, što potvrđuje 
trend rasta broja studenata iz inostranstva, koji su različitih vjera, rasa, nacionalnosti i kultura, kao i 
činjenica da studenti otvoreno izražavaju svoju seksualnu i rodnu orjentaciju. 

Kriterijum Ocjena ispunjenosti 
Kriterijum za 
reakreditaciju 

f. Politika podržava uključivanje 
spoljnih aktera u obezbjeđenje 
kvaliteta. 

Ispunjeno 
Djelimično ispunjeno 

Nije ispunjeno  
Eliminacioni 

Komentar 
 
UDG, zajedno s Fakultetom, pokazuje institucionalnu i stratešku volju ka uključivanju spoljnih aktera 
u ključne procese obezbjeđenja kvaliteta. Ova opredijeljenost ogleda se u definisanim politikama, 
razvijenim mehanizmima saradnje i dokumentovanim rezultatima u oblasti partnerstava s 
akademskim, privrednim i društvenim sektorom. Kroz Strategiju saradnje s Alumni zajednicom 
„Medožuč“, UDG održava vezu s bivšim studentima koji, sada kao profesionalci u različitim oblastima, 
doprinose unapređenju studijskih programa, mentorski podržavaju studente i učestvuju u nastavnim 
i vannastavnim aktivnostima. Učešće u međunarodnim projektima, poput AL4Life, dodatno afirmiše 
ovu saradnju i doprinosi praćenju profesionalnih puteva diplomiranih studenata. 
 
UDG ostvaruje intenzivnu saradnju s brojnim međunarodnim obrazovnim institucijama i 
profesionalnim asocijacijama, kao što su United Nations Academic Impact, ANSO, UNIADRION i 
druge, čime se značajno doprinosi međunarodnoj dimenziji kvaliteta. Posebno je važno strateško 
partnerstvo s ASU, kroz članstvo u Cintana Alliance, koje omogućava implementaciju savremenih 
obrazovnih modela, mobilnost studenata i nastavnog osoblja, razvoj dvostrukih diploma i zajedničkih 
istraživačkih projekata. U oblasti saradnje s privredom, UDG sprovodi brojne inicijative koje 
obezbjeđuju direktan doprinos spoljnih aktera unapređenju kvaliteta nastave, među kojima se izdvaja 
Berza preduzetničkih ideja – Preduzetništvo.me, kao platforma povezivanja studenata s poslovnim 
sektorom. Takođe, veliki broj stručnjaka iz prakse redovno je angažovan u obrazovnim i istraživačkim 
aktivnostima. 
 
U kontekstu procesa reakreditacije, UDG je sproveo inkluzivnu javnu kampanju „Gradimo budućnost 
obrazovanja zajedno“, kojom su svi relevantni društveni akteri – uključujući poslodavce, nevladine 
organizacije, alumniste i studente – pozvani da doprinesu unapređenju kvaliteta kroz sugestije i 
povratne informacije. Ovaj pristup potvrđuje institucionalnu posvećenost transparentnosti, 
participativnosti i otvorenom dijalogu sa širom zajednicom. 
 
Kada je riječ o Fakultetu, prepoznat je poseban značaj saradnje s pravosudnim institucijama, 
ministarstvima, međunarodnim organizacijama i udruženjima. Ova saradnja omogućava studentima 
pristup realnim pravosudnim procesima, prisustvo edukativnim programima, praksama i seminarima, 
čime se obogaćuje njihov obrazovni proces praktičnim i profesionalno relevantnim iskustvima. 

 

Preporuke u vezi unapređenja standarda 
 
Nema posebnih preporuka za unaprjeđenje standarda. 

STANDARD 2. IZRADA I ODOBRAVANJE PROGRAMA 
 

Ustanove treba da imaju procese za izradu i odobravanje programa. Programi treba da budu 
izrađeni na takav način da ispunjavaju ciljeve koji se pred njih postavljaju, kao i predviđene 
ishode učenja. Kvalifikacije do kojih programi vode treba da budu jasno određene i 
predstavljene, i da se pozivaju na tačan nivo u okviru nacionalnog kvalifikacionog okvira za 
visoko obrazovanje, a samim tim i na Kvalifikacioni okvir u Evropskom prostoru visokog 
obrazovanja. 
 
Smjernice: 
 
Studijski programi predstavljaju suštinu nastavne misije ustanova visokog obrazovanja. Kroz njih se 
studentima pružaju akademska znanja i vještine, kao i prenosive vještine koje mogu uticati na njihov 
lični razvoj i naići na primjenu u njihovim budućim karijerama. 
 
Programi: 

● sadrže opšte programske ciljeve usklađene sa institucionalnom strategijom i imaju jasno 
utvrđene planirane ishode učenja; 

● izrađuju se u saradnji sa studenatima i ostalim akterima; 
● imaju koristi od spoljne ekspertize i referenci; 
● odražavaju četiri svrhe visokog obrazovanja Savjeta Evrope (vidjeti Područje primjene i 

koncepti); 
● izrađuju se tako da omogućavaju nesmetano napredovanje studenata kroz studije; 
● definišu očekivano opterećenje studenata, npr. pomoću ECTS kredita; 
● obuhvataju dobro strukturirane prilike za praksu gdje je to primjereno; 
● podliježu procesu formalnog odobravanja u okviru ustanove. 

 

Kriterijum Ocjena ispunjenosti 
Kriterijum za 
reakreditaciju 

a. Studijski program sadrži opšte 
programske ciljeve usklađene sa 
institucionalnom strategijom i ima 
jasno utvrđene planirane ishode 
učenja. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Studijski programi na Fakultetu izrađeni su u skladu sa širim strateškim ciljevima Univerziteta, koji u 
središte stavljaju inovaciju, funkcionalno znanje i sposobnost praktične primjene stečenih znanja. 
Ova filozofija obrazovanja ogleda se u svim razinama studijskih programa, od osnovnih do doktorskih. 
Programski ciljevi su navedeni za sve razine studija. Također, za sve programe navedeni su ishodi 
učenja, iako ih je potrebno korigirati kako bi bili u skladu s Bloomovom taksonomijom aktivnih glagola 
u pripadajućoj razini studiranja. Za osnovne studije tu je potrebno razlikovati kompetencije od ishoda 
učenja. Ishode učenja na kolegijima je potrebno iz temelja revidirati kako je navedeno prethodno, a 
za doktorski studij nisu navedeni ishodi učenja na razini kolegija. Ishodi učenja su dostavljeni na 
zahtjev, ali ne u okviru info listi. 
 
Potrebno unaprijediti: 
Revizija ishoda učenja programa sukladno Bloomovoj taksonomiji i razini studija. 
Revizija ishoda učenja za kolegije sukladno Bloomovoj taksonomiji i razini studija. 
Neohodno napisati ishode učenja kolegija na doktorskom studiju sukladno Bloomovoj taksonomiji i 
razini studija, te uključiti u info liste. 
Na svim studijima potrebno je definirati kako se mjeri ispunjenje ishoda učenja programa. 
Uvođenje sustava mapiranja ishoda učenja i kompetencija koji bi pokazao kako pojedini predmeti 
konkretno doprinose razvoju općih i specifičnih vještina kod studenata. Ovo bi doprinijelo većoj 
preglednosti i boljoj kontroli kvalitete sadržaja. 
Uspostava formalnog mehanizma za redovno revidiranje programskih ciljeva i ishoda učenja u 
suradnji s predstavnicima privrede, bivšim studentima i međunarodnim partnerima, kako bi se 
osiguralo kontinuirano prilagođavanje suvremenim potrebama tržišta rada i globalnim obrazovnim 
trendovima. 

Kriterijum Ocjena ispunjenosti 
Kriterijum za 
reakreditaciju 

b. Studijski program se izrađuje u 
saradnji sa studentima i ostalim 
akterima. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U procesu izrade i revizije studijskih programa sudjeluju predstavnici nastavnog kadra, uprave 
Fakulteta, kao i studenti. Međutim, sudjelovanje studenata i vanjskih aktera (npr. poslodavaca, 
predstavnika struke, alumnija) nije sustavno, već se pretežno odvija kroz neformalne konzultacije i 
tematske sastanke. Postoje dobri primjeri uključivanja aktera iz pravosuđa i javne uprave tokom 
revizije master programa, ali takvi postupci nisu standardizirani. Iz opisa i dokumenata nije jasno da 
li i na koji način, te s kojim učinkom vanjski akteri sudjeluju u modifikaciji postojećeg i izradi novog 
programa.  
 
Prijedlog za unaprijeđenje: 
Preporučuje se uspostavljanje savjetodavnih odbora za svaki studijski program koji bi uključivali 
predstavnike poslodavaca, alumni zajednicu i studente. Na taj način bi se dodatno razvio mehanizam 
suradnje s akterima izvan akademske zajednice. 

Kriterijum Ocjena ispunjenosti 
Kriterijum za 
reakreditaciju 

c. Studijski program ima koristi od 
spoljne ekspertize i referenci. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Prilikom izrade studijskih programa koristi se analiza stranih modela što doprinosi internacionalizaciji 
sadržaja i metodologije. Također, nastavnici se informiraju o relevantnim evropskim standardima, a 
dio predavača dolazi i iz pravosudne i diplomatske prakse, čime se dodatno osigurava praktična 
relevantnost. Ipak, nije u potpunosti formaliziran proces sistematskog uključivanja nezavisnih 
eksternih recenzenata u proces evaluacije sadržaja programa. 

Kriterijum Ocjena ispunjenosti 
Kriterijum za 
reakreditaciju 

d. Studijski program odražava četiri 
svrhe visokog obrazovanja Savjeta 
Evrope (vidjeti Područje primjene i 
koncepti). 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Studijski programi obuhvaćaju sve četiri svrhe visokog obrazovanja: osobni razvoj, zapošljivost, 
građansku odgovornost i osposobljenost za istraživanje. Pored stručnog znanja, studenti se potiču 
na istraživački rad, društvenu odgovornost i razvoj analitičkog mišljenja kroz aktivnosti poput 
simulacije suđenja, debate i sudjelovanja u regionalnim inicijativama. 

Kriterijum Ocjena ispunjenosti 
Kriterijum za 
reakreditaciju 

e. Studijski program izrađuje se tako 
da omogućava nesmetano 
napredovanje studenata kroz 
studije. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Programi su strukturirani tako da postoji jasan slijed predmeta, balansirano opterećenje i logični 
redoslijed učenja. Postoji mogućnost izbora između više izbornih predmeta, kao i mentorski rad, 
posebno na master i doktorskim studijama. Posebna pažnja posvećena je integraciji teorije i prakse 
kroz seminarske radove, eseje i praktične zadatke. 
 
Prijedlog za unaprijeđenje: 

Preporučuje se sistematizacija individualnih studijskih planova za studente sa specifičnim potrebama 
(npr. zaposleni, studenti sa invaliditetom) kako bi se omogućila veća fleksibilnost u praćenju 
nastavnog procesa. 

Kriterijum Ocjena ispunjenosti 
Kriterijum za 
reakreditaciju 

f. Studijski program definiše 
očekivano opterećenje studenata, 
npr. pomoću ECTS kredita. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
ECTS sustav je dosljedno primijenjen na svim studijskim programima. Opterećenje je usklađeno s 
očekivanim angažmanom studenata u svim oblicima nastave (predavanja, vježbe, projekti, 
samostalni rad), a raspodjela bodova je jasno prikazana u nastavnim planovima. Trogodišnji programi 
na osnovnim studijima imaju ukupno 180 ECTS, odnosno 60 ECTS po akademskoj godini ili 30 po 
semestru. Dvogodišnji programi master razine imaju 120 ECTS, od čega 30 ECTS bodova nosi 
master rad. Trogodišnji program doktorskog studija vrednije se s ukupno 180 ECTS, od čega 30 
ECTS bodova nosi doktorska disertacija. 
 
Prijedlog za unaprijeđenje: 
Povremeno provođenje analiza/rasprava o stvarnom vremenskom opterećenju studenata, uz 
usporedbu s nominalnim ECTS vrijednostima, omogućilo bi bolju korekciju raspodjele opterećenja i 
usklađivanje s realnim opterećenjem. 

Kriterijum Ocjena ispunjenosti 
Kriterijum za 
reakreditaciju 

g. Studijski program obuhvata dobro 
strukturirane prilike za praksu gdje 
je to primjereno. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U studijskim programima praksa je sastavni dio kurikuluma i provodi se kroz formalna partnerstva s 
institucijama poput sudova, tužilaštava, ministarstava i nevladinih organizacija. Studenti sudjeluju u 
simulacijama suđenja, klinikama i projektima, što omogućava realno iskustvo od minimalno 25% 
nastavnog opterećenja studenata. 

Kriterijum Ocjena ispunjenosti 
Kriterijum za 
reakreditaciju 

h. Studijski program podliježe procesu 
formalnog odobravanja u okviru 
ustanove. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Svi programi prolaze strogu unutrašnju proceduru usvajanja: priprema od strane nastavnog kadra, 
razmatranje na NNV, zatim potvrđivanje od strane Senata. Postoji dokumentacija o ovim procesima, 
ali informacije nisu u potpunosti dostupne vanjskim akterima. 

 

Preporuke u vezi unapređenja standarda 
 

• Revizija ishoda učenja programa sukladno Bloomovoj taksonomiji i razini studija. 

• Revizija ishoda učenja za kolegije sukladno Bloomovoj taksonomiji i razini studija. 

• Neohodno napisati ishode učenja kolegija na doktorskom studiju sukladno Bloomovoj taksonomiji 
i razini studija, te uključiti u info liste. 

• Uvođenje sustava mapiranja ishoda učenja i kompetencija koji bi pokazao kako pojedini predmeti 
konkretno doprinose razvoju općih i specifičnih vještina kod studenata. Ovo bi doprinijelo većoj 
preglednosti i boljoj kontroli kvalitete sadržaja. 

• Na svim studijima potrebno je definirati kako se mjeri ispunjenje ishoda učenja programa. 

• Uspostava formalnog mehanizma za redovno revidiranje programskih ciljeva i ishoda učenja u 
suradnji s predstavnicima privrede, bivšim studentima i međunarodnim partnerima, kako bi se 
osiguralo kontinuirano prilagođavanje suvremenim potrebama tržišta rada i globalnim 
obrazovnim trendovima. 

• Preporučuje se uspostavljanje savjetodavnih odbora za svaki studijski program koji bi uključivali 
predstavnike poslodavaca, alumni zajednicu i studente. Na taj način bi se dodatno razvio 
mehanizam suradnje s akterima izvan akademske zajednice. 

• Preporučuje se sistematizacija individualnih studijskih planova za studente sa specifičnim 
potrebama (npr. zaposleni, studenti sa invaliditetom) kako bi se omogućila veća fleksibilnost u 
praćenju nastavnog procesa. 

• Povremeno provođenje analiza/rasprava o stvarnom vremenskom opterećenju studenata, uz 
usporedbu s nominalnim ECTS vrijednostima, omogućilo bi bolju korekciju raspodjele 
opterećenja i usklađivanje s realnim opterećenjem. 

STANDARD 3. UČENJE, NASTAVA I PROVJERA ZNANJA USMJERENI NA STUDENTA 
 
Ustanove treba da osiguraju da se programi izvode na način kojim se studenti podstiču na 
preuzimanje aktivne uloge u kreiranju procesa učenja, te da provjera znanja studenata 
odražava takav pristup. 
 
Smjernice: 
 
Učenje i nastava usmjereni na studenta imaju važnu ulogu u stimulisanju motivacije studenata, 
njihove samorefleksije i angažovanosti u procesu učenja. To podrazumijeva pažljivo razmatranje 
izrade i izvođenja studijskih programa i ocjenu ishoda. 
 
Implementacija procesa učenja i nastave usmjerenih na studenta, uključuje: 

● poštovanje i prilagođavanje različitostima studenata i njihovih potreba, omogućavajući 
fleksibilne putanje učenja; 

● razmatranje i korišćenje različitih načina izvođenja nastave, gdje je prikladno; 
● fleksibilno korišćenje raznih pedagoških metoda; 
● redovno vrednovanje i prilagođavanje načina izvođenja nastave i pedagoških metoda; 
● podsticanje osjećaja samostalnosti kod učenika, osiguravajući pri tom adekvatne smjernice i 

podršku od strane nastavnog osoblja; 
● promovisanje uzajamnog poštovanja u odnosu između studenata i nastavnika; 
● odgovarajuće postupke za rješavanje po prigovorima studenata. 

 
Imajući u vidu značaj provjere znanja za napredovanje studenata kroz studije i za njihove buduće 
karijere, u okviru procesa za obezbjeđenja kvaliteta za provjeru znanja vodi se računa o sljedećem: 

● lica koja vrednuju studente su upoznata sa postojećim metodama testiranja i ispitivanja i 
pruža im se podrška za razvoj vlastitih vještina u toj oblasti; 

● kriterijum i metode za provjeru znanja, kao i kriterijum za ocjenjivanje, unaprijed se objavljuju; 
● provjera znanja omogućava studentima da pokažu u kojoj mjeri su planirani ishodi učenja 

postignuti. Studenti dobijaju povratne informacije koje su, ukoliko je to potrebno, povezane 
sa savjetima o procesu učenja; 

● gdje je to moguće, provjeru znanja vrši više od jednog ispitivača; 
● pravila o provjeri znanja u obzir uzimaju olakšavajuće okolnosti; 
● provjera znanja se dosljedno i pravedno primjenjuje na sve studente i sprovodi se u skladu 

sa navedenim procedurama; 
● postoji formalna procedura za žalbe studenata. 

 

Kriterijum Ocjena ispunjenosti 
Kriterijum za 
reakreditaciju 

a. Kod učenja i nastave poštuje se i 
prilagođava različitostima studenata i 
njihovim potrebama, omogućavajući 
fleksibilne putanje učenja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U Obrascu u okviru Standarda 3 navedeno je da je studiranje naročito prilagođeno trima kategorijama 
studenata - studentima sa invaliditetom, vrhunskim sportistima i studentima u radnom odnosu. 
Uvidom u dokumentaciju i nakon posete ustanovi konstatujemo da su određene odredbe unete u 
opša akta Fakulteta. Nema, međutim, sistemskih rešenja, niti javno dostupnih obaveštenja o načinu 
ostvarivanja ovih prava.  
 
Predlog za unapređenje:  
Predlaže se donošenje opštih akata kojima će se na sistemski i unapred određen način utvrditi prava 
i obaveze lica čijim potrebama je potrebno prilagoditi studiranje. Potrebno je jasno definisati 
kriterijume, ali i samu proceduru ostvarenja zahteva, kako ona ne bi zavisila od diskrecione ocene 
jednog organa. Takođe, potrebno je ta dokumenta javno objaviti. 

Kriterijum Ocjena ispunjenosti 
Kriterijum za 
reakreditaciju 

b. Kod učenja i nastave razmatraju se i 
koriste različiti načini izvođenja 
nastave, gdje je prikladno. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U Obrascu su navedeni različiti načini izvođenja nastave, što je i propisano. Navedene su digitalne 
platforme i interaktivne metode koje nastavnici Fakulteta koriste. 

Kriterijum Ocjena ispunjenosti 
Kriterijum za 
reakreditaciju 

c. Kod učenja i nastave fleksibilno se 
koriste razne pedagoške metode. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U obrascu su navedene različite pedagoške metode. Ustanova je navode potkrepila spiskom 
konkretnih radionica koje je održala, uz navođenje datuma, na primer:  

• Konferencija „Inovacije u nastavi“ održana 25. januara 2023. godine sa ciljem prezentacije 
rezultata primjene inovacija u nastavi tokom studijske 2023/24. 

• Konferencija – trening „Inovacije u nastavi“ održana 8. februara 2023. godine. Posvećena je 
analizi i implementaciji novog metoda nastave i istraživanja iz partnerstva s ASU, vidovima 
studiranja UDG studenata na ASU i mreži ASU/Cintana. 

• Konferencija – trening održana 23. februara 2023. godine sa ciljem analize renesansnih 
postiplomskih studija na UDG-u i dalje međunarodno umrežavanje postdiplomskih studija. 

• Konferencija „Čas kao umjetničko djelo?“ održana u martu 2023. godine. 

Kriterijum Ocjena ispunjenosti 
Kriterijum za 
reakreditaciju 

d. Kod učenja i nastave redovno se 
vrednuju i prilagođavaju načini 
izvođenja nastave i pedagoške 
metode. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ovaj kriterijum u snažnoj je vezi s ocenom politike obezbeđivanja kvaliteta. Fakultet ima 
instutucionalni mehanizam za sprovođenje politike obezbeđivanja kvaliteta. Periodično, u propisima 
određenim rokovima, sprovode se redovni procesi samoevaluacije. Najznačajniji mehanizam ocene 
kvaliteta od strane studenata jeste studentska anketa, koja je razvijena prema preporukama 
AKOKVO. Fakultet je obezbedio mehanizme za njeno sprovođenje. 

Kriterijum Ocjena ispunjenosti 
Kriterijum za 
reakreditaciju 

e. Kod učenja i nastave podstiče se 
osjećaj samostalnosti kod učenika, 
osiguravajući pritom adekvatne 
smjernice i podršku od strane 
nastavnog osoblja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U Obrascu su navedene aktivnosti koje Fakultet preduzima u pravcu ispunjenja ovog kriterijuma. 
Studenti su uključeni u rad svih tela UDG-a i Fakulteta, a u sklopu UDG-a organizuju se odgovarajuće 
radionice i skupovi koji podstiču samostalnost. 

Kriterijum Ocjena ispunjenosti 
Kriterijum za 
reakreditaciju 

f. Kod učenja i nastave promoviše se 
uzajamno poštovanje između 
učenika i nastavnika. 

Ispunjeno 
Djelimično ispunjeno 

Nije ispunjeno  
Potreban 



 

Izvještaj o reakreditaciji ustanove | 13 

Komentar 
 
Odredbe se nalaze u Statutu UDG-a, Statutu Fakulteta i Etičkom kodeksu UDG-a. 

Kriterijum Ocjena ispunjenosti 
Kriterijum za 
reakreditaciju 

g. Kod učenja i nastave postoje 
odgovarajući postupci za rješavanje 
po prigovorima studenata. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Procedura je utvrđena Pravilnikom o rješavanju prigovora i žalbi studenata UDG-a i priloženi su 
obrazac za podnošenje prigovora i obrazac za podnošenje žalbi. 

Kriterijum Ocjena ispunjenosti 
Kriterijum za 
reakreditaciju 

h. Lica koja vrednuju studente su 
upoznata sa postojećim metodama 
testiranja i ispitivanja i pruža im se 
podrška za razvoj vlastitih vještina u 
toj oblasti. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Fakultet obezbeđuje učešće na radionicama i okruglim stolovima, kao i učešće na međunarodnim 
programima razmene. Potrebno, je međutim, utvrditi mehanizam za kontinuiranu edukaciju 
zaposlenih kroz stalno izdvajanje sredstava i izradu kriterijuma za njihovo jednako raspoređivanje.  
 
Predlog za unapređenje:  
Izraditi Pravilnik o kontinuiranoj edukaciji nastavnog osoblja. 

Kriterijum Ocjena ispunjenosti 
Kriterijum za 
reakreditaciju 

i. Kriterijum i metode za provjeru 
znanja, kao i kriterijum za 
ocjenjivanje, unaprijed se objavljuju. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Pravilima polaganja pismenog ispita/kolokvijuma/testa na UDG-u „13 zapovijesti za polaganje ispita 
i kolokvijuma“ i Pravilnikom o standardima ocjenjivanja studenata regulisan je način provere znanja. 

Kriterijum Ocjena ispunjenosti 
Kriterijum za 
reakreditaciju 

j. Provjera znanja omogućava 
studentima da pokažu u kojoj mjeri 
su planirani ishodi učenja postignuti. 
Studenti dobijaju povratne 
informacije, koje su, ukoliko je to 
potrebno, povezane sa savjetima o 
procesu učenja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Iz priložene dokumentacije, ali i neposrednog razgovora sa studentima Fakulteta, potvrđena je 
transparentnost nastavnog procesa i pomoć i podrška studentima u ostvarivanju ishoda učenja. 

Kriterijum Ocjena ispunjenosti 
Kriterijum za 
reakreditaciju 

k. Gdje je to moguće, provjeru znanja 
vrši više od jednog ispitivača. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Iz priloženih silabusa može se utvrditi da na većini predmeta nastavu drži i ispit sprovodi samo jedan 
predavač/ispitivač. Jasno je, međutim, i da na većini predmeta jeste angažovan saradnik, koji će, 
očekivano je, napredovati do zvanja nastavnika. 
 
Predlog za unapređenje:  
Jačanje nastavnog kadra. 

Kriterijum Ocjena ispunjenosti 
Kriterijum za 
reakreditaciju 

l. Pravila o provjeri znanja u obzir 
uzimaju olakšavajuće okolnosti. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Odluka o utvrđivanju načina odlaganja ispitnih obaveza predviđa mogućnost odlaganja obaveza po 
odobrenju dekana. 

Kriterijum Ocjena ispunjenosti 
Kriterijum za 
reakreditaciju 

m. Provjera znanja se dosljedno i 
pravedno primjenjuje na sve 
studente i sprovodi se u skladu sa 
navedenim procedurama. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Procedure za pisane provere znanja su navedene u Pravilima polaganja pismenog 
ispita/kolokvijuma/testa na UDG-u „13 zapovijesti za polaganje ispita i kolokvijuma“ i Pravilniku o 
standardima ocjenjivanja studenata. Pošto se kriterijum odnosi na primenu, a ne samo na 
propisivanje pravila, dobro bi bilo da studenti daju sud o njihovoj primeni. 

Kriterijum Ocjena ispunjenosti 
Kriterijum za 
reakreditaciju 

n. Postoji formalna procedura za žalbe 
studenata. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Procedura je utvrđena Pravilnikom o rješavanju prigovora i žalbi studenata UDG-a i priloženi su 
obrazac za podnošenje prigovora i obrazac za podnošenje žalbi. 

 

Preporuke u vezi unapređenja standarda 
 

• Doneti opšti akt kojim se regulišu olakšice u studiranju pojedinim kategorijama studenata. 

• Doneti akt o kontinuiranoj obuci nastavnog osoblja. 

• Jačanje nastavnog kadra. 

STANDARD 4. UPIS STUDENATA, NJIHOVO NAPREDOVANJE KROZ STUDIJE, 
PRIZNAVANJE I SERTIFIKACIJA 

Ustanove treba na dosljedan način da primjenjuju prethodno definisane i objavljenje propise 
koji obuhvataju sve faze studiranja, odnosno upis studenata, njihovo napredovanje kroz 
studije, priznavanje i sertifikaciju. 
 
Smjernice: 
 
Obezbjeđivanje uslova i podrške koji su neophodni za napredovanje studenata kroz akademsku 
karijeru je u najboljem interesu svakog pojedinačnog studenta, programa, ustanove i sistema. Od 
ključnog je značaja da procedure upisa, priznavanja i završetka studija budu primjerene svrsi, 
naročito kada su studenti mobilni u okviru jednog ili više sistema visokog obrazovanja. 
 
Važno je da se politike pristupa, procesi i kriterijum za upis sprovode dosljedno i na transparentan 
način, i da je obezbijeđeno upoznavanje studenata sa radom ustanove i uvođenje u program.  
 
Ustanove treba da uspostave i procese i instrumente za prikupljanje, praćenje i reagovanje na 
informacije o napredovanju studenata kroz studije. 
 
Pravično priznavanje visokoškolskih kvalifikacija, perioda studija i prethodnog učenja, uključujući 
priznavanje neformalnog i informalnog učenja, predstavljaju osnovne komponente za osiguravanje 
napredovanja studenata kroz studije, pri čemu se promoviše mobilnost. Odgovarajuće procedure za 
priznavanje, oslanjaju se na: 

● usklađenosti institucionalne prakse priznavanja sa principima Lisabonske konvencije o 
priznavanju; 

● saradnju sa drugim ustanovama, agencijama za obezbjeđenje kvaliteta i nacionalnim 
ENIC/NARIC centrom, u cilju osiguravanja dosljednog priznavanja u cijeloj zemlji. 

 
Diplomiranje predstavlja kulminaciju perioda studiranja studenata. Studenti treba da dobiju 
dokumentaciju kojom se obrazlaže koje su kvalifikacije stekli, uključujući postignute ishode učenja i 
kontekst, nivo, sadržaj i status studija koje su pohađali i koje su uspješno završili. 

Kriterijum Ocjena ispunjenosti 
Kriterijum za 
reakreditaciju 

a. Politike pristupa, procesi i kriterijum 
za upis sprovode se dosljedno i na 
transparentan način. Obezbijeđeno 
je upoznavanje studenata sa radom 
ustanove i uvođenje u program. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Pravilnikom o uslovima, kritijumima i postupku upisa u prvu godinu studija na osnovne studije UDG-
a definiše se upis na studijski program i postupak upisa na studijski program. Studenti se o radu 
UDG-a mogu informisati kroz Informator za Brucoše UDG Inside. Poslednji konkurs u koji se može 
imati uvid jeste onaj za šk. 2022/2023. godinu, pa je potrebna veća transparentnost upisa. 
 
Predlog za unapređenje: 
Doneti i učiniti dostupnim dokument koji propisuje uslove za upis na MAS i DAS (član 44. Pravilnika 
o organizovanju i izvođenju postdiplomskih dvogodišnjih master studija na Fakultetu pravnih nauka i 
član 9. Pravilnika o doktorskim sudijama – oba propisuju donošenje odluke Vijeća sa jasnim 
(dopunskim) kriterijumima za upis). 

Kriterijum Ocjena ispunjenosti 
Kriterijum za 
reakreditaciju 

b. Ustanova uspostavlja procese i 
instrumente za prikupljanje, praćenje 
i reagovanje na informacije o 
napredovanju studenata kroz studije. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
U Obrascu o Izveštaju o samoevaluaciji navedeno je da postoji kontinuirano praćenje aktivnosti, što 
se potvrđuje silabusima predmeta. U okviru Standarda 6 navedeno je da se koristi Canvas platforma 
za praćenje napretka studenata. 

Kriterijum Ocjena ispunjenosti 
Kriterijum za 
reakreditaciju 

c. Institucionalna praksa priznavanja je 
u skladu sa principima Lisabonske 
konvencije o priznavanju. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Lisabonska konvencija o priznavanju kvalifikacija u oblasti visokog obrazovanja promoviše 
transparentnost u procedurama priznavanja, poštovanje standarda kvaliteta i osigurava pravo 
pojedinaca na priznavanje kvalifikacija stečenih u inostranstvu, omogućavajući im nesmetan 
nastavak obrazovanja ili zapošljavanje. Bez obzira na izrazito nacionalni karakter prava kao nauke, 
UDG promoviše mobilnost studenata i priznanje stečenih kvalifikacija. Kao potvrda dostavljen je 
Pravilnik o mobilnosti i Pravilnik o priznavanju inostranih obrazovnih isprava na UDG-u. 
. 

Kriterijum Ocjena ispunjenosti 
Kriterijum za 
reakreditaciju 

d. Saradnja sa drugim ustanovama, 
agencijama za obezbjeđenje 
kvaliteta i domaćim ENIC/NARIC 
centrom, u cilju osiguravanja 
dosljednog priznavanja u cijeloj 
zemlji. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
UDG ima razvijenu saradnju sa domaćim i međunarodnim institucijama, uključujući ustanove i 
agencije za obezbeđenje kvaliteta. Cilj ove saradnje je dosledno i transparentno priznavanje 
kvalifikacija. UDG aktivno učestvuje u procesima razmene informacija i pružanja potrebne podrške u 
skladu sa Lisabonskom konvencijom, olakšavajući priznavanje obrazovnih isprava za studente koji 
žele nastaviti obrazovanje na UDG-u ili u inostranstvu. Kao dokaz su priloženi važeći ugovori o 
saradnji, u okviru Standarda 2, Dokument 1.34 (lista), kao i pojedinačno. 

Kriterijum Ocjena ispunjenosti 
Kriterijum za 
reakreditaciju 

e. Po završetku programa, studenti 
dobijaju dokumentaciju kojom se 
obrazlaže koje su kvalifikacije stekli, 
uključujući postignute ishode učenja 
i kontekst, nivo, sadržaj i status 
studija koje su pohađali i koje su 
uspješno završili. 

Ispunjeno 
Djelimično ispunjeno 

Nije ispunjeno 
Potreban 

Komentar  
 
Sadržaj i oblik diploma, dopuna diploma i drugih javnih isprava koje izdaje UDG u skladu je sa 
pravilima koje je utvrdilo resorno Ministarstvo. Priloženi su primerci diplome za OAS, MAS i DAS, kao 
i dodatak diplomi. Diploma i dodatak diplome izdaju se i na engleskom jeziku. 

 

Preporuke u vezi unapređenja standarda 
 

• Doneti i učiniti dostupnim dokument koji propisuje uslove za upis na MAS i DAS, u skladu s 
postojećim pravilnicima za MAS i DAS. 

STANDARD 5. NASTAVNO OSOBLJE 
 
Ustanove treba da osiguraju kompetentnost svog nastavnog osoblja. Treba da primjenjuju 
pravične i transparentne procese prilikom zapošljavanja i razvoja zaposlenih.  
 
Smjernice: 
 
Uloga predavača je od ključnog značaja za stvaranje kvalitetnog iskustva studiranja i omogućavanja 
sticanja znanja, kompetencija i vještina. Sve raznovrsnija studentska populacija i veća 
usredsređenost na ishode učenja zahtijeva učenje i nastavu usmjerene na studenta, pa se time i 
uloga nastavnika mijenja (vidjeti Standard 1.3). 
 
Ustanove visokog obrazovanja su najodgovornije za kvalitet svojih zaposlenih i pružanje 
odgovarajućeg okruženja za efikasno obavljanje posla.  
 
Takvo okruženje: 

● uspostavlja i pridržava se jasnih, transparentnih i pravičnih procesa za zapošljavanje i uslova 
zapošljavanja u okviru kojih se prepoznaje značaj podučavanja; 

● nudi i promoviše mogućnosti za profesionalni razvoj nastavnog osoblja; 
● podstiče naučne aktivnosti radi jačanja veze između obrazovanja i istraživanja; 
● podstiče inovacije u nastavnim metodama i korišćenje novih tehnologija 

 

Kriterijum Ocjena ispunjenosti 
Kriterijum za 
reakreditaciju 

a. Ustanova uspostavlja i pridržava se 
jasnih, transparentnih i pravičnih 
procesa za zapošljavanje i uslova 
zapošljavanja koji prepoznaju značaj 
podučavanja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Fakultet jasno definira i dosljedno primjenjuje procedure zapošljavanja akademskog osoblja. Izbor u 
zvanja provodi se na osnovu Pravilnika o izboru u akademska zvanja iz 2022. godine. Natječaji se 
javno objavljuju i dostupni su putem službenih kanala UDG-a i Fakulteta, a proces selekcije obuhvaća 
stručnu komisiju, Nastavno-naučno vijeće i Senat. Prilikom izbora se vrednuju akademske i 
pedagoške kvalifikacije kandidata, kao i dosadašnje iskustvo, čime se prepoznaje značaj nastavnog 
procesa i kvaliteta podučavanja. Fakultet trenutno zapošljava 15 osoba na ugovor o radu. Kod dosta 
ugovora primijećeno je nejadnako vrijeme trajanja ugovora neovisno o akademskom zvanju i tituli 
(kod pojedinih osoba u akademskom zvanju, ugovori o radu su na godinu dana, a kod nekih suradnika 
na neodređeno).  
 
Prijedlog za unaprijeđenje 
Primijećeno je da postoji praksa da se ugovori o radu sklapaju na kraće vremensko razdoblje (vrlo 
često na godinu dana), pa se preporučuje produžetak razdoblja na koje se takvi ugovori sklapaju.  

Kriterijum Ocjena ispunjenosti 
Kriterijum za 
reakreditaciju 

b. Ustanova nudi i promoviše 
mogućnosti za profesionalni razvoj 
nastavnog osoblja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
UDG sistemski promovira profesionalni razvoj kroz seminare, radionice i međunarodne razmjene. 
Inovativni projekat „1:1“, pod rukovodstvom rektora, okuplja mlade nastavnike u cilju razvoja njihove 
stručnosti i nastavnih kompetencija. Također, kroz stratešku suradnju s ASU i sudjelovanjem u 
CINTANA alijansi, nastavnici Fakulteta su sudelovali u programima gdje su bili izloženi suvremenim 
edukativnim platformama i internacionalnim kursevima. Također, organizuju se tematski okrugli 
stolovi, obuke u okviru Erasmus+ projekata i razmjene s međunarodnim institucijama. Iako postoji 
značajan broj ponuđenih aktivnosti, ne postoji dovoljno jasan uvid u to koliki postotak nastavnog 

osoblja ih redovno koristi i kakav je njihov uticaj na praksu u učionici. Nema ni sustavnog praćenja 
efekata usavršavanja na unapređenje kvaliteta nastave. 

Kriterijum Ocjena ispunjenosti 
Kriterijum za 
reakreditaciju 

c. Ustanova podstiče naučne aktivnosti 
radi jačanja veze između 
obrazovanja i istraživanja. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
UDG aktivno razvija istraživačke aktivnosti kroz sudjelovanja u domaćim i međunarodnim projektima, 
kao i objavljivanjem znanstvenih radova. Organiziraju se konferencije, stručni skupovi i okrugli stolovi 
na kojima sudjeluje akademsko osoblje i studenti. Povezanost nastavnog i istraživačkog rada se 
dodatno ojačava kroz uključivanje studenata u istraživačke timove, naročito na master i doktorskim 
studijama. Strateško partnerstvo s ASU i CINTANA mrežom pruža dodatne mogućnosti za razvoj 
istraživačkih kapaciteta kroz zajedničke projekte, razmjenu istraživača i pristup inovativnim 
metodama istraživanja. UDG posjeduje tim stručnjaka i članove rektorskog kolegijuma koji pružaju 
podršku u pripremi istraživačkih grantova. Ova podrška uključuje: pisanje i pripremu aplikacija za 
istraživačke grantove; povezivanje s domaćim i međunarodnim partnerima, te organizaciju obuka za 
istraživačke grantove. UDG je organizovao više obuka za nastavno osoblje i studente u području 
pisanja i apliciranja za istraživačke grantove, čime se kontinuirano unapređuju istraživačke 
kompetencije svih učesnika. Fakultet navodi da sudjeluje i potiče svoje nastavnike da sudjeluju u tim 
znanstvenim aktivnostima, ali dokazi nisu jasni niti učinci toga. 
 
Prijedlog za unaprijeđenje: 
Formalizirati sustav praćenja i vrednovanja znanstveno-istraživačkog rada nastavnika kroz redovne 
izvještaje i uključivanje znanstvene aktivnosti kao mjerljivog faktora u napredovanju i ocjenjivanju 
rada nastavnog kadra. 

Kriterijum Ocjena ispunjenosti 
Kriterijum za 
reakreditaciju 

d. Ustanova podstiče inovacije u 
nastavnim metodama i korišćenje 
novih tehnologija. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
UDG prepoznaje značaj inovativnih metoda nastave i daje značajnu slobodu nastavnicima u njihovoj 
primjeni. Korištenje digitalnih alata, multimedije, kao i metodologija poput studija slučaja, problema 
baziranog učenja (PBL) i simulacija, postaje standard. Posebna pažnja posvećena je digitalnoj 
transformaciji kroz QAF sustav i online platforme. Fakultet navodi da je cjelokupno osoblje i studenti 
dio aktivnosti inoviranja nastavnih aktivnosti koje provodi UDG, međutim nisu vidljivi dokazi. Nije 
vidljivo u kojoj mjeri se te inovacije provode ravnomjerno među svim nastavnicima i programima. 
Nedostaje sustavna procjena uspješnosti korištenih metoda. Uloga IT podrške, mentorstva za mlađe 
nastavnike i tehničke edukacije je nedovoljno obrađena. Prevelika ovisnost i naglasak na suradnju s 
ASU. 
 
Prijedlog za unaprijeđenje: 
Formalizirati sustav za edukaciju nastavnika i kontinuirano razvijanje i uključivanje inovativnih metoda 
i tehnologije (digitalni alati, umjetna inteligencija) u nastavne procese. 

 

Preporuke u vezi unapređenja standarda 
 

• Primijećeno je da postoji praksa da se ugovori o radu sklapaju na kraće vremensko razdoblje 
(vrlo često na godinu dana), pa se preporučuje produžetak razdoblja na koje se takvi ugovori 
sklapaju. 

• Pojedini nastavnici se pojavljuju kao nositelji i izvođači prevelikoga broja kolegija. Većina kolegija 
se izvodi na temelju ugovora na određeno vrijeme i suradnika što nije uobičajena praksa za 
visoko obrazovanje, pogotovo ako se izvode studiji na doktorskoj razini. 

• Uvođenje individualnih planova stručnog usavršavanja za svakog nastavnika, uz praćenje 
realizacije kroz godišnje evaluacije, čime bi se osigurala veća sistematičnost i usklađenost 
profesionalnog razvoja sa strateškim ciljevima Fakulteta. 

• Formalizirati sustav za edukaciju nastavnika i kontinuirano razvijanje i uključivanje inovativnih 
metoda i tehnologije (digitalni alati, umjetna inteligencija) u nastavne procese. 

STANDARD 6. RESURSI ZA UČENJE I PODRŠKA STUDENTIMA 
 
Ustanove treba da na odgovarajući način finansiraju aktivnosti učenja i nastave i da 
obezbijede adekvatne i lako dostupne resurse za učenje, kao i podršku studentima.  
 
Smjernice: 
 
U cilju pružanja optimalnog iskustva studiranja, ustanove obezbjeđuju niz resursa radi pružanja 
podrške u učenju. Ovi resursi su različiti, od fizičkih resursa, poput biblioteka, sredstava za učenje i 
informatičke infrastrukture, do ljudske podrške u vidu mentora i drugih savjetnika. Uloga službi za 
pružanje podrške od naročitog je značaja kod omogućavanja mobilnosti studenata u okviru jednog ili 
više sistema visokog obrazovanja. 
 
Potrebe raznovrsne studentske populacije (kao što su zreli, vanredni, zaposleni i studenti iz 
inostranstva, kao i studenti sa invaliditetom), te prelazak na učenje usmjereno na studenta i fleksibilne 
modele učenja i nastave, uzimaju se u obzir prilikom raspodjele, planiranja i obezbjeđivanja resursa 
za učenje i pružanje podrške studentima. 
 
Aktivnosti i sredstva za pružanje podrške mogu se organizovati na različite načine, u zavisnosti od 
konteksta ustanove. Međutim, kroz unutrašnje obezbjeđenje kvaliteta osigurava se da svi resursi 
budu primjereni svrsi, dostupni, te da studenti budu informisani o servisima koji su im na raspolaganju. 
Uloga pomoćnog i administrativnog osoblja je izuzetno važna za pružanje usluga podrške, zbog čega 
treba da bude kvalifikovano i da ima mogućnosti za razvoj svojih kompetencija. 
 

Kriterijum Ocjena ispunjenosti 
Kriterijum za 
reakreditaciju 

a. Ustanova obezbjeđuje niz resursa 
radi pružanja podrške u učenju. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ustanova je navela niz resursa koje poseduje UDG, a koji se koriste i na Fakultetu. To su biblioteka, 
centar za strane jezike, tehnička služba, služba za integrisani informacioni sistem, služba za 
međunarodnu saradnju, računovodstvena služba, studentska služba, računovodstveno gnezdo i 
laboratorijski centri. Njihova upotreba potvrđena je tokom posete ustanovi, u razgovoru sa 
zaposlenima i studentima. 

Kriterijum Ocjena ispunjenosti 
Kriterijum za 
reakreditaciju 

b. Ustanova uzima u obzir potrebe 
raznovrsne studentske populacije, te 
prelazak na učenje usmjereno na 
studenta i fleksibilne modele učenja i 
nastave, prilikom raspodjele, 
planiranja i obezbjeđivanja resursa 
za učenje i pružanje podrške 
studentima. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Budući da je u obrascu navedeno da postoje kategorije studenata na koje se primenjuje poseban 
režim studiranja, potrebno je izraditi odgovarajuća dokumenta u tom pravcu i učiniti ih dostupnim 
studentima. 
 
Predlog za unapređenje:  
Donošenje i objavljivanje dokumenata u kojima će se preciznije razraditi specifičnosti studiranja za 
pojedine kategorije studenata - zaposlene, osobe s invaliditetom ili profesionalne sportiste. U tim 
dokumentima važno je i definisati kriterijume na osnovu kojih se potvrđuje poseban status studenta. 



 

Izvještaj o reakreditaciji ustanove | 21 

Kriterijum Ocjena ispunjenosti 
Kriterijum za 
reakreditaciju 

c. Kroz unutrašnje obezbjeđenje 
kvaliteta osigurava se da svi resursi 
budu primjereni svrsi, dostupni, te da 
studenti budu informisani o uslugama 
koje su im na raspolaganju. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Fakultet pravnih nauka navodi niz aktivnosti koje se organizuju u svrhu informisanja studenata. 
Informator je javno dostupan i sadržajan. 

Kriterijum Ocjena ispunjenosti 
Kriterijum za 
reakreditaciju 

d. Administrativno osoblje i osoblje za 
pružanje usluga podrške je 
kvalifikovano i ima mogućnosti za 
razvoj svojih kompetencija. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Iz tabele 6.4. jasno se vidi spisak nenastavnog osoblja, njihovo radno mesto i kvalifikacije. Osim u 
edukacijama koje organizuje UDG, nenastavno osoblje je u okviru Erasmus + projekta Osnaživanje 
internacionalizacije na crnogorskim ustanovama visokog obrazovanja kroz efikasno strateško 
planiranje (IESP), učestvovalo u seriji obuka sa ciljem transfera znanja u oblasti internacionalizacije 
visokog obrazovanja. Održani su časovi u trajanju od dve nedelje na kojima je administrativno osoblje 
imalo priliku da usavrši svoje veštine poznavanja stranog jezika. Takođe, jedan od primera je i obuka 
za administrativno osoblje “Veštine prezentovanja, javni nastup i ostvarivanje uticaja” koji je UDG 
omogućio za razvoj veština. 

 

Preporuke u vezi unapređenja standarda 
 

• Donošenje i objavljivanje dokumenata u kojima će se preciznije razraditi specifičnosti studiranja 
za pojedine kategorije studenata - zaposlene, osobe sa invaliditetom ili profesionalne sportiste. 

STANDARD 7. UPRAVLJANJE INFORMACIJAMA 

Ustanove treba da osiguraju prikupljanje, analiziranje i korišćenje relevatnih informacija, u 
cilju efikasnog upravljanja programima i drugim aktivnostima.  
 
Smjernice: 
 
Pouzdani podaci su ključni za donošenje utemeljenih odluka da bi se znalo šta dobro funkcioniše a 
šta zahtijeva dodatnu pažnju. Efikasni procesi za prikupljanje i analizu informacija o studijskim 
programima i druge aktivnosti doprinose sistemu unutrašnjeg obezbjeđenja kvaliteta. 
 
Koje informacije se prikupljaju u određenoj mjeri zavisi od vrste i misije ustanove. Sljedeći podaci su 
od značaja: 
 

● ključni indikatori uspješnosti; 
● profil studentske populacije; 
● napredovanje studenata kroz studije, stopa uspješnosti i napuštanja studija; 
● zadovoljstvo studenata studijskim programima; 
● dostupni resursi za učenje i podršku studentima; 
● karijerne putanje svršenih studenata. 

 
Mogu se koristiti različite metode prikupljanja informacija. Važno je da su studenti i zaposleni uključeni 
u pružanje i analizu informacija i u planiranje naknadnih aktivnosti. 

Kriterijum Ocjena ispunjenosti 
Kriterijum za 
reakreditaciju 

a. Ustanova obezbjeđuje informacije o 
ključnim indikatorima uspješnosti. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ustanova primjenjuje funkcionalan i sistemski pristup prikupljanju, analizi i praćenju ključnih 
indikatora uspješnosti, kroz QAF informacioni sistem koji je integrisan u širi univerzitetski okvir 
obezbjeđenja kvaliteta. Sistem omogućava evaluaciju različitih aspekata akademskog, istraživačkog 
i administrativnog rada, u skladu s nacionalnim regulativama. Poseban doprinos daje metodološki 
jasno definisan sistem indikatora Almanaha (Aneks 1.1.a), koji uključuje pokazatelje iz oblasti 
nastave, istraživanja, internacionalizacije, studentskog angažmana i tržišne relevantnosti znanja. 
 
Dostupnost relevantnih podataka na zvaničnoj web stranici UDG-a doprinosi transparentnosti, dok 
sadržaj samoevaluacionog Izvještaja potvrđuje da se podaci ne prikupljaju formalno, već služe kao 
osnova za strateške i operativne odluke. Na Fakultetu za pravne nauke, podaci iz QAF sistema 
redovno se razmatraju na organizacionim jedinicama, uz osvrt na potencijalne negativne trendove 
(npr. broj žalbi, prolaznost, disciplinske mjere), čime se potvrđuje njihova konkretna upotrebna 
vrijednost. 

Kriterijum Ocjena ispunjenosti 
Kriterijum za 
reakreditaciju 

b. Ustanova obezbjeđuje informacije o 
profilu studentske populacije. 

Ispunjeno 
Djelimično ispunjeno 

Nije ispunjeno 
Potreban  

Komentar 
 
Fakultet ima uspostavljen strukturiran i višeslojan sistem za prikupljanje informacija o profilu 
studentske populacije. Podaci se prikupljaju putem državnog obrasca i prijavnog lista UDG-a, čime 
se osigurava usklađenost sa zakonskim obavezama, kao i interni kapacitet za analizu specifičnih 
potreba studenata. Evidencija obuhvata demografske, obrazovne i socijalne podatke koji se, prema 
navodima, koriste za strateško planiranje, razvoj vidova podrške studentima i kreiranje razvojnih 
politika. Dokumentacija potvrđuje da se podaci čuvaju u skladu s pravilnicima i zakonima o zaštiti 

ličnih podataka, te se dostavljaju nadležnim institucijama (npr. MONSTAT, Zavod za zapošljavanje), 
te postoji potencijal za upotrebu ovih podataka u strateškom planiranju. 

Kriterijum Ocjena ispunjenosti 
Kriterijum za 
reakreditaciju 

c. Ustanova obezbjeđuje informacije o 
napredovanju studenata kroz studije, 
stopi uspješnosti i napuštanja studija. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ustanova prikuplja i analizira podatke o napredovanju studenata, stopi uspješnosti i razlozima 
napuštanja studija na više nivoa – od organizacionih jedinica do Rektorskog kolegijuma. Posebno je 
prepoznat mehanizam dvostepenog odlučivanja: na nivou Fakulteta, kroz sjednice vijeća, i na nivou 
UDG-a, kroz koordinaciju s rektoratom. Podaci o prolaznosti, ispisima, prisustvu nastavi, 
zapošljenosti studenata i dodatnim aktivnostima koriste se kao osnova za sagledavanje performansi 
programa i planiranje unapređenja. Fakultet navodi dodatne konkretne mjere (mentorstvo, 
oslobađanje školarine za najbolje studente, individualni pristup pri ispisu), što ukazuje na senzibilisan 
i personalizovan pristup upravljanju studentskim iskustvom. Razvijena je i integrisana alumni 
platforma "Medožuč" koja može poslužiti za dugoročno praćenje obrazovnih ishoda, profesionalnog 
razvoja i podrške bivšim studentima. 

Kriterijum Ocjena ispunjenosti 
Kriterijum za 
reakreditaciju 

d. Ustanova obezbjeđuje informacije o 
zadovoljstvu studenata studijskim 
programima. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Fakultet sprovodi strukturiran i institucionalizovan pristup mjerenju zadovoljstva studenata studijskim 
programima, prvenstveno kroz redovne ankete. Upitnici obuhvataju ključne aspekte studentskog 
iskustva – sadržaj i organizaciju nastave, uslove rada, dostupnost resursa, administrativnu podršku i 
mogućnosti međunarodne mobilnosti. Evaluacija se realizuje na univerzitetskom i fakultetskom nivou, 
a dobijeni nalazi predstavljaju osnovu za diskusiju na sjednicama NNV-a i unutar Koordinacionog 
tijela, koje može predložiti konkretne mjere za unapređenje. Prikupljeni podaci kroz ovaj model 
anketiranja analiziraju se na nivou UDG-a i organizacionih jedinica i integralno se objavljuju na sajtu 
UDG-a – Izvještaj o samoevaluaciji, a dobijeni rezultati služe kao osnova za unapređenje kvaliteta 
studijskih programa, nastavnih i administrativnih procesa, kao i opšteg studentskog iskustva.  
 
Kriterijum je ispunjen, uz prepoznat potencijal za jačanje vidljivosti i isticanja povratne informacije o 
tome koje su mjere preduzete upravo na osnovu rezultata anketa i/ili studentskih predloga i sugestija, 
što bi svakako dodatno osnažilo kulturu dijaloga i povjerenje u evaluacione procese, u skladu sa 
Standardima i smjernicama za obezbjeđivanje kvaliteta u Evropskom prostoru visokog obrazovanja. 

Kriterijum Ocjena ispunjenosti 
Kriterijum za 
reakreditaciju 

e. Ustanova obezbjeđuje informacije o 
dostupnim resursima za učenje i 
podršku studentima. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Fakultet obezbjeđuje sveobuhvatne informacije o dostupnim resursima za učenje i studentsku 
podršku. Informacije su dostupne putem više komunikacionih kanala – zvaničnih web stranica 
Fakulteta i UDG-a, digitalnog vodiča “UDG Inside”, društvenih mreža i tokom orijentacione nastave. 
Jasno su prikazani svi resursi: biblioteka i digitalne baze, laboratorije, online platforme (Moodle, 
Canvas, Repozitorijum), mentorski sistem, psihološka podrška, karijerno savjetovanje i biznis centar, 
kao i dodatne mogućnosti kroz mobilnosti, vannastavne aktivnosti i sport. Ovaj model komunikacije i 
dostupnosti resursa djeluje funkcionalno i višekanalno, a podržan je i institucionalnim dokumentima i 
praksom predstavljanja informacija tokom uvodnih programa za nove studente. 

Kriterijum Ocjena ispunjenosti 
Kriterijum za 
reakreditaciju 

f. Ustanova obezbjeđuje informacije o 
karijernim putanjama svršenih 
studenata. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Kriterijum je ispunjen, uz izražen potencijal za dalji razvoj. Fakultet prepoznaje značaj sistematskog 
praćenja karijernih puteva alumnista i ulažu se napori u uspostavljanje čvršće veze s bivšim 
studentima. Trenutna evidencija obuhvata reprezentativan, iako ograničen, uzorak od 25–35% 
svršenih studenata, što ukazuje na djelimičnu pokrivenost. Institucija pokazuje proaktivnost kroz 
razvoj nove, modernizovane alumni platforme i organizaciju različitih oblika angažmana alumnista 
(gostujuća predavanja, saradnja sa kompanijama, promotivne aktivnosti). Dodatno je realizovana 
anketa kojom je obuhvaćeno 30% diplomiranih studenata iz prethodnih pet godina. Dobijeni podaci, 
koji uključuju zadovoljstvo programom, zapošljivost i relevantnost stečenih znanja, kao i razvoj 
posebne platforme, predstavljaju dobar osnov za dalju analizu i unapređenje kvantiteta i kvaliteta 
informacija u budućnosti. 

 

Preporuke u vezi unapređenja standarda 
 
Preporuke ukazuju na institucionalne potencijale koji mogu dodatno osnažiti ciklus kvaliteta: 

• Raditi na strateškoj upotrebi podataka o studentskom napredovanju, uključujući pokazatelje 
koji omogućavaju pravovremenu identifikaciju rizičnih grupa i usmjeravanje personalizovane 
podrške studentima. 

• Prilikom redovnih revizija indikatora kvaliteta, voditi računa o uključivanju eksternih izvora 
(tržište rada tj. praksa, alumni, nacionalne analize itd. ), naravno uz očuvanje kontinuiteta 
tamo gdje je to potrebno, kako bi se obezbijedila uporedivost podataka tokom vremena. 
Takođe, podsticati doslednu i sveobuhvatnu primjenu svih postojećih funkcionalnosti sistema 
kvaliteta, u cilju donošenja kvalitetnijih strateških odluka i kvalitetnijih evaluacija i planiranja. 

STANDARD 8. INFORMISANJE JAVNOSTI 
 
Ustanove treba da objavljuju informacije o svojim aktivnostima i programima koje realizuju, 
koje su jasne, tačne, objektivne, aktuelne i lako dostupne.  
 
Smjernice: 
 
Informacije o aktivnostima ustanove korisne su za buduće i sadašnje studente, kao i za svršene 
studente, druge zainteresovane strane i javnost. 
 
Stoga, ustanove pružaju informacije o svojim aktivnostima, kao i programima koje nude i kriterijumima 
za upis, planiranim ishodima učenja tih programa, kvalifikacijama koje dodjeljuju, procedurama za 
izvođenje nastave, učenje i provjeru znanja koja se koriste, stopama prolaznosti i prilikama za učenje 
koje su na raspolaganju njihovim studentima, kao i informacije o zapošljavanju svršenih studenata. 
 

Kriterijum Ocjena ispunjenosti 
Kriterijum za 
reakreditaciju 

a. Ustanova pruža informacije o svojim 
aktivnostima i programima koje nudi, 
kao i kriterijumima za upis, planiranim 
ishodima učenja tih programa, 
kvalifikacijama koje dodjeljuju, 
procedurama za izvođenje nastave 
učenja i provjeru znanja koja se 
koriste, stopama prolaznosti i 
prilikama za učenje koje su na 
raspolaganju njihovim studentima, kao 
i informacije o zapošljavanju 
diplomaca. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Fakultet ispunjava sve zahtjeve postavljene ovim standardom, demonstrirajući visok nivo 
transparentnosti i dostupnosti informacija za sve ciljne grupe – studente, poslodavce, institucije i širu 
javnost. Informacije su dostupne putem centralnog sajta Univerziteta (www.udg.edu.me), kao i kroz 
samostalni fakultetski sajt (www.fpn.udg.edu.me ), koji pruža sveobuhvatne i redovno ažurirane 
podatke o: nastavnim planovima i programima, uslovima upisa i kriterijumima bodovanja, organizaciji 
nastave, kolokvijumima i ispitima, događajima i vannastavnim aktivnostima i gostujućim predavačima, 
stručnim tribinama, edukacijama i praksama. 
 
Posebno se ističe tehnička funkcionalnost sajta – personalizovani paneli za studente omogućavaju 
im uvid u vlastiti napredak, učešće u nastavi i neposrednu komunikaciju s nastavnicima. Ovaj digitalni 
pristup podiže transparentnost i olakšava upravljanje obrazovnim procesom. Fakultet dodatno 
komunicira putem društvenih mreža (Facebook, Instagram I TikTok), a informacije o fakultetskim 
programima dostupne su i u univerzitetskom informatoru UDG Inside, čime se zadovoljava princip 
višekanalne dostupnosti podataka. Postoji i evidencija indirektnog informisanja putem saradnje s 
eksternim partnerima i institucijama. 

 

Preporuke u vezi unapređenja standarda 
 
Nema posebnih preporuka za unaprjeđenje standarda. 

STANDARD 9. KONTINUIRANO PRAĆENJE I PERIODIČNO REVIDIRANJE PROGRAMA 
 
Ustanove treba da prate i periodično revidiraju svoje programe kako bi osigurale postizanje 
ciljeva koji su pred njih postavljeni i odgovorile na potrebe studenata i društva. Revidiranje 
treba da bude usmjereno na kontinuirano poboljšanje programa. O aktivnostima koje se 
planiraju ili preduzimaju kao rezultat tih aktivnosti, potrebno je obavijestiti sve aktere na koje 
se one odnose.  
 
Smjernice: 
 
Cilj redovnog praćenja, provjere i revidiranja studijskih programa je da se osigura njihova adekvatna 
realizacija i da se stvori efikasno okruženje za učenje i podršku studentima. 
 
Time je obuhvaćena evaluacija: 

● sadržaja programa u svjetlu najnovijih istraživanja u datoj disciplini, čime se osigurava 
savremenost programa; 

● promjenjivih potreba društva; 
● opterećenja studenata, njihovog napredovanja kroz studije i završetak studija; 
● efikasnosti procedura za provjeru znanja studenata; 
● studentskih očekivanja, potreba i zadovoljstva programom; 
● okruženja za učenje i službi za pružanje podrške, te njihove primjerenosti svrsi programa. 

 
Programi se redovno pregledaju i revidiraju, u šta su uključeni studenti i druge zainteresovane strane. 
Prikupljene informacije se analiziraju, a program se prilagođava kako bi se osigurala njegova 
savremenost. Objavljuju se revidirane specifikacije programa. 
 

Kriterijum Ocjena ispunjenosti 
Kriterijum za 
reakreditaciju 

a. Kontinuirano praćenje i periodično 
revidiranje uključuju sadržaj programa 
u svjetlu najnovijih istraživanja u datoj 
disciplini, čime se osigurava 
savremenost programa. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ustanova pokazuje institucionalizovan pristup osiguravanju savremenosti sadržaja studijskih 
programa kroz dokumente poput Strategije kvaliteta, Almanaha studija i plana „Revitalizacije studija“. 
Prisutno je jasno povezivanje sa naučno-istraživačkim dostignućima i aktuelnim trendovima, kao i 
procedura za kontinuirano unaprjeđenje nastavnog procesa. Dodatno, „Ontološka matrica“ definiše 
strateške obrazovne komponente koje podržavaju integraciju savremenih tema. 
 
Na Fakultetu, sadržaji se ažuriraju putem „informacionih listi predmeta“, a sjednice vijeća se 
organizuju najmanje dva puta godišnje, sa ciljem planiranja i uvođenja inovacija. Inicijative dolaze 
direktno od nastavnog osoblja, koje se podstiče na praćenje trendova i inoviranje literature. Ovo 
potvrđuje proaktivan pristup unapređenju programa, utemeljen na istraživanju i profesionalnoj praksi. 

Kriterijum Ocjena ispunjenosti 
Kriterijum za 
reakreditaciju 

b. Kontinuirano praćenje i periodično 
revidiranje uključuju promjenjive 
potrebe društva. 

Ispunjeno 
Djelimično ispunjeno 

Nije ispunjeno 
Potreban 

Komentar 
 
Ustanova pokazuje sistemski pristup praćenju i odgovoru na promjenjive potrebe društva kroz 
institucionalne mehanizme poput Strategije kvaliteta, Almanaha studija i konceptualnih modela (npr. 
„Profesorova matrica“ i jednačina S = z ∙ i²). Naglasak je na interdisciplinarnosti, održivosti i razvijanju 
kompetencija koje omogućavaju studentima da se prilagode savremenim izazovima. Takođe, 
istaknuta je saradnja sa domaćim i stranim pravnim praktičarima, kao i upotreba ASU repozitorijuma 
za unapređenje sadržaja predmeta. 

Fakultet, iako djeluje u tradicionalnoj disciplini, jasno prepoznaje potrebu za dinamičnim pristupom u 
sadržaju i metodama nastave. Identifikovani su i izazovi u vezi sa neprihvatanjem modela 3+2+3 u 
praksi (posebno u državnoj upravi), što pokazuje osviješćenost o strukturnim neskladima između 
obrazovanja i tržišta rada. Preporučuje se nastavak jačanja institucionalnih mehanizama saradnje sa 
poslodavcima i alumnima, te dokumentovanje mjera koje adresiraju prepreke na tržištu rada usljed 
sistemskih ograničenja. 

Kriterijum Ocjena ispunjenosti 
Kriterijum za 
reakreditaciju 

c. Kontinuirano praćenje i periodično 
revidiranje uključuju opterećenje 
studenata, njihovo napredovanje kroz 
studije i završetak studija.  

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Ustanova demonstrira razvijen pristup praćenju studentskog opterećenja i napredovanja kroz studije, 
koristeći kombinaciju kvantitativnih pokazatelja (prolaznost, ocjene, ECTS analiza) i institucionalnih 
mehanizama (analize po predmetima, izvještaji prodekana i rektorskog kolegijuma). Praćenje 
opterećenja uključuje provjeru opravdanosti ECTS distribucije, kontinuitet u izgradnji ishoda učenja i 
ravnotežu teorijsko-praktičnog rada (uz obavezni minimum 25% praktične nastave). 
 
Na Fakultetu se ove informacije sistematski razmatraju na vijećima, a zaključci dovode do dodatnih 
oblika podrške studentima (npr. konsultacije, mentorske sesije). Korišćenje studentskih povratnih 
informacija kao inputa za evaluaciju opterećenja i uspjeha dodatno osnažava orijentaciju na studenta. 

Kriterijum Ocjena ispunjenosti 
Kriterijum za 
reakreditaciju 

d. Kontinuirano praćenje i periodično 
revidiranje uključuju efikasnost 
procedura za provjeru znanja 
studenata. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Ustanova je uspostavila transparentan i fleksibilan sistem procedura za provjeru znanja koji je jasno 
komuniciran studentima putem Informacionih listi predmeta. Način evaluacije je prilagođen prirodi 
predmeta i može uključivati usmene, pismene ili praktične oblike provjere znanja. Pristup je 
decentralizovan, a odgovornost za definisanje metoda evaluacije imaju predmetni nastavnici, uz 
obavezu jasnog unosa podataka u sistem na početku semestra. Ove informacije su javno dostupne 
i nepromjenjive u toku trajanja semestra, što doprinosi stabilnosti i pravnoj sigurnosti studenata. 
 
Praćenje efikasnosti procedura se realizuje analizom prolaznosti, studentskim anketama i 
diskusijama na sjednicama vijeća i Rektorskog kolegijuma. Fakulteti imaju mogućnost reagovanja na 
eventualne nepravilnosti, dok se institucionalni izvještaji koriste za sistemsku reviziju i unaprjeđenje. 
Posebna pažnja posvećena je očuvanju balansa između zahtjevnosti i ostvarivosti provjera, kao i 
zaštiti studenata kroz mogućnosti žalbi i intervencija. 

Kriterijum Ocjena ispunjenosti 
Kriterijum za 
reakreditaciju 

e. Kontinuirano praćenje i periodično 
revidiranje uključuju studentska 
očekivanja, potrebe i zadovoljstva 
programom. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Ustanova sprovodi strukturirano prikupljanje i analizu informacija o studentskim očekivanjima i 
zadovoljstvu kroz redovne ankete, formalne konsultacije i izvještaje prodekana/koordinatora. 
Mehanizam uključuje obradu podataka na nivou organizacionih jedinica i njihov prenos na 
univerzitetski nivo kroz objedinjene izvještaje koje razmatra Rektorski kolegijum. Pored toga, 
informacione liste predmeta unaprijed definišu ciljeve i načine ocjenjivanja, što doprinosi jasnijem 
razumijevanju očekivanja i povećava transparentnost. 

Na Fakultetu je dodatna vrijednost u organizovanju konsultacija sa studentima i uključivanju iskustava 
alumnista kao povratne informacije o praktičnoj relevantnosti sadržaja programa. Ovaj dijalog 
potvrđuje senzibilisan pristup akademskoj kulturi, ali bi dodatna formalizacija (dokumentovanje) 
povratne veze i objavljivanje efekata studentskih sugestija mogla dodatno osnažiti povjerenje 
studenata i javnosti u evaluacione procese na Fakultetu. 

Kriterijum Ocjena ispunjenosti 
Kriterijum za 
reakreditaciju 

f. Kontinuirano praćenje i periodično 
revidiranje uključuju okruženje za 
učenje i službe za pružanje podrške, 
kao i njihovu primjerenost svrsi 
programa. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Ustanova ima uspostavljen razvijen i inovativan pristup u kreiranju podsticajnog okruženja za učenje 
i sistema podrške studentima. Kombinacija fizičkih resursa (npr. biblioteka, laboratorije, 
Preduzetničko gnijezdo), digitalne infrastrukture (Moodle, Canvas, integrisani informacioni sistem, 
repozitorijum ASU) i savremenih pristupa mentorstvu i komunikaciji sa studentima, doprinosi 
sveobuhvatnoj podršci u obrazovnom procesu. Posebno je istaknuta dostupnost prostora i resursa 
24/7, čime se podstiče fleksibilnost u učenju i aktivno učešće studenata. 

Kriterijum Ocjena ispunjenosti 
Kriterijum za 
reakreditaciju 

g. Programi se redovno pregledaju i 
revidiraju, u šta su uključeni studenti i 
druge zainteresovane strane. 

Ispunjeno 
Djelimično ispunjeno 

Nije ispunjeno 
Eliminacioni 

Komentar  
 
UDG i njegove organizacione jedinice demonstriraju formalizovan i funkcionalan sistem uključivanja 
relevantnih aktera u proces revizije studijskih programa. Iz samoevaluacije proizilazi da se studenti, 
poslodavci, stručnjaci iz prakse i međunarodni profesori uključuju u proces putem saradničkih 
ugovora, gostujućih predavanja i povratnih informacija.  
 
Na Fakultetu je dokumentovana saradnja sa sudovima, ministarstvima i advokaturom, a u izvođenju 
nastave učestvuju pravnici praktičari. Učešće studenata se ogleda kroz njihove inicijative i sugestije 
koje doprinose razvoju programa. Prilikom revizije programa prema podacima dobijenim na osnovu 
intervjua vodi se računa o konsultovanju svih zainteresovanih strana, ali budući da ne postoji formalna 
obaveza ili utvrđena procedura o načinu angažovanja i organizacije ove vrste konsultacija, pristup 
ovoj aktivnosti u velikoj mjeri zavisi od inicijative i profesionalnosti pojedinaca. Iz informacija dobijenih 
u samoevaluaciji i tokom razgovora sa zaposlenima jasno je da zaduženi za reviziju sadržaja 
pojedinih predmeta fakultetu nastoje uključiti širu javnost i relevantne aktere, ali ta komunikacija se 
uglavnom odvija na neformalnoj osnovi, bez sistematizovanih mehanizama za uključivanje 
spoljašnjih interesa i perspektiva. Ovo može predstavljati rizik, jer oslanjanje na ličnu odgovornost i 
motivaciju ne garantuje konzistentnost ni održivost u dugom roku. 
 
Tokom intervjua s predstavnicima privrede, učesnici su iskazali spremnost da odvoje vrijeme i aktivno 
doprinesu unapređenju rada ili sadržaja predmeta na fakultetu, ukoliko bi bili pozvani na takvu vrstu 
saradnje. Ovo ukazuje na potencijal koji bi mogao biti bolje iskorišćen kroz formalizovan proces 
uključivanja spoljašnjih aktera u akademsku reviziju i unapređenje nastavnih programa. 

Kriterijum Ocjena ispunjenosti 
Kriterijum za 
reakreditaciju 

h. Prikupljene informacije se analiziraju, 
a program se prilagođava kako bi se 
osigurala njegova savremenost. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG primjenjuje višeslojni i funkcionalan sistem za analizu prikupljenih informacija i njihovu primjenu 
u unapređenju studijskih programa. Proces uključuje sve aktere akademske zajednice – nastavnike, 

dekane, vijeća organizacionih jedinica i Senat – čime se osigurava sveobuhvatna evaluacija potreba 
i sistemsko reagovanje na obrazovne i društvene promjene. Mogućnost nastavnika da samostalno 
ažuriraju sadržaj svojih predmeta (bez izmjene ECTS opterećenja) i struktura donošenja odluka u 
slučaju većih promjena potvrđuju operativnost i fleksibilnost ovog mehanizma. 
 
Fakultet dodatno ilustruje primjenu ovog sistema kroz konkretna osavremenjivanja nastavnih 
planova, naročito uvođenjem novih izbornih predmeta i kroz međunarodne projekte poput UNIGEM. 
Integracija savremenih društvenih tema i pravnih izazova u kurikulume potvrđuje usklađenost sa 
zahtjevima modernog pravnog obrazovanja. 

Kriterijum Ocjena ispunjenosti 
Kriterijum za 
reakreditaciju 

i. Objavljuju se revidirane specifikacije 
programa. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Promjene u strukturi i sadržaju studijskih programa na UDG-u su transparentne i javno dostupne, 
čime se osigurava informisanost svih relevantnih aktera. Studenti, nastavnici i šira javnost imaju uvid 
u aktuelne programe, kao i u razloge i ciljeve njihovih izmjena. Prema Izvještaju o samoevaluaciji 
Fakulteta, diseminacija ovih informacija ne ograničava se na objave na web sajtu – odluke o 
promjenama dostavljaju se studentima i osoblju putem zvaničnih komunikacionih kanala. Kada su 
eksterni partneri (npr. privreda, stručnjaci iz prakse) inicijatori promjena, informacije se dodatno 
plasiraju kroz promotivne događaje, konferencije i bilateralne sastanke, čime se obezbjeđuje njihova 
vidljivost i u širem profesionalnom kontekstu. Kriterijum je u potpunosti ispunjen. 

 

Preporuke u vezi unapređenja standarda 
 
Preporuke predstavljaju pravce daljeg razvoja i održivosti već implementiranih praksi, s fokusom na 
njihovu sistematizaciju, evaluaciju i inovaciju: 

• Nastaviti sa formalizacijom doprinosa eksternih aktera – kontinuirano dokumentovati ulogu 
alumnista i predstavnika privrede u razvoju studijskih programa, te jačati njihovu participaciju 
sa jasno definisanim ciljevima i rezultatima. 

• Održavati i dalje razvijati povratnu informaciju studentima – kroz institucionalizovanu praksu 
komunikacije mjera koje su proizašle iz studentskih evaluacija, u formatu „vi ste rekli – mi 
smo uradili“, čime se jača transparentnost i povjerenje u procese odlučivanja. 

• Osigurati kontinuitet i evaluaciju primjene digitalnih alata za podršku učenju – nastaviti s 
proširivanjem upotrebe digitalnih alata, uz redovno praćenje njihove upotrebe i 
prilagođavanje podrške identifikovanim potrebama studenata i nastavnika. 

STANDARD 10. CIKLIČNO EKSTERNO OBEZBJEĐENJE KVALITETA 
 
Ustanove treba da periodično vrše proces eksternog obezbjeđenja kvaliteta u skladu sa ESG 
standardima.  
 
Smjernice: 
 
Eksterno obezbjeđenje kvaliteta u svojim različitim oblicima može potvrditi efikasnost unutrašnjeg 
obezbjeđenja kvaliteta ustanove, i može služiti kao katalizator poboljšanja i ponuditi ustanovi nove 
perspektive. Njime se, takođe, obezbjeđuju informacije kako bi se i ustanova i javnost uvjerile u 
kvalitet aktivnosti ustanove. 
 
Ustanove učestvuju u cikličnim postupcima eksternog obezbjeđenja kvaliteta koji u obzir uzimaju, 
gdje je to relevantno, uslove iz zakonodavnog okvira u kojem funkcionišu. Stoga, u zavisnosti od 
okvira, eksterno obezbjeđenje kvaliteta može poprimiti različite oblike i može se koncentrisati na 
različite nivoe organizacije (kao što su program, fakultet ili ustanova). 
 
Obezbjeđenje kvaliteta je kontinuiran proces koji se ne završava eksternim povratnim informacijama 
ili izvještajem ili procesom preduzimanja naknadnih mjera u okviru ustanove. Dakle, ustanove vode 
računa da se napredak, koji je postignut od posljednje aktivnosti u oblasti eksternog obezbjeđenja 
kvaliteta, uzima u obzir prilikom priprema za sljedeću aktivnost. 
 

Kriterijum Ocjena ispunjenosti 
Kriterijum za 
reakreditaciju 

a. Ustanove vode računa da se 
napredak koji je postignut od 
posljednje aktivnosti u oblasti 
obezbjeđenja kvaliteta uzima u obzir 
prilikom priprema za sljedeću. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG, uključujući Fakultet, demonstrira odgovoran pristup prema cikličnim procesima eksternog 
obezbjeđenja kvaliteta, posebno kroz analizu prethodnih evaluacija i sprovođenje mjera poboljšanja. 
Jasno je dokumentovano da su preporuke iz prethodnog reakreditacionog ciklusa analizirane i 
uvrštene u pripreme za naredne procese. Učešće UDG-a u Pilot evaluaciji dopunskog standarda 
Mehanizmi akademskog integriteta i jačanje kulture integriteta, kao i proaktivno reagovanje na 
dobijene preporuke (npr. uvođenje dodatnih edukativnih sadržaja, novih digitalnih alata i unapređenje 
mentorsko-edukativne prakse), potvrđuju institucionalnu spremnost da koristi eksterne evaluacije kao 
sredstvo za unapređenje. Pohvaljuje se što su mjere unapređenja sprovedene brzo nakon prijema 
Izvještaja, čime se potvrđuje visok stepen operativne sposobnosti i opredijeljenosti ka razvoju 
kvaliteta. 

Kriterijum Ocjena ispunjenosti 
Kriterijum za 
reakreditaciju 

b. Ustanova učestvuje u cikličnim 
postupcima eksternog obezbjeđenja 
kvaliteta koji u obzir uzimaju, gdje je 
to relevantno, uslove iz 
zakonodavnog okvira u kojem 
funkcionišu. 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG, uključujući Fakultet, učestvuje u postpcima eksternog obezbjeđenja kvaliteta, u skladu sa 
zakonskim okvirima Crne Gore i ESG standardima. Procesi akreditacije, reakreditacije i 
samoevaluacije odvijaju u skladu s procedurama AKOKVO. Fakultet pokazuje visok stepen 
odgovornosti time što je u prethodnom ciklusu reakreditacije implementirao preporuke dobijene od 
nadležnog tijela i to dokumentovao. Poseban fokus je bio na unapređenju: praktične nastave, 
ujednačavanju biografija nastavnog osoblja, razvoju modulske strukture nastave. Takođe, u skladu 
sa principima kvaliteta, uključeni su i studenti – kako kroz rezultate anketa, tako i kroz rad u NNV na 

kome se razmatraju izvještaji o rezultatima studentskih anketa i izvještaji o radu Koordinacionog 
odbora za obezbjeđenje kvaliteta. Ovo potvrđuje postojanje funkcionalnog i participativnog 
unutrašnjeg mehanizma, koji se aktivno koristi tokom eksternih evaluacija. Dodatno, otvorenost ka 
eksternim akterima – uključujući poslodavce, bivše studente i širu akademsku zajednicu – daje 
dodatnu vrijednost procesu, potvrđujući široku društvenu odgovornost Fakulteta i UDG-a. 

 

Preporuke u vezi unapređenja standarda 
 
Nema posebnih preporuka za unaprjeđenje standarda. 

STANDARD 11. MEHANIZMI AKADEMSKOG INTEGRITETA I JAČANJA KULTURE 
INTEGRITETA 

 
Ustanove visokog obrazovanja teže jačanju kulture akademskog integriteta svojih kadrova, 
studenata i partnera. Ustanove visokog obrazovanja integrišu odgovarajuće mehanizme za 
otkrivanje, praćenje i prevenciju svih oblika povrede akademskog integriteta i uključuju 
pristup upravljanja rizikom u postupcima samoevaluacije i planovima aktivnosti. 
 
Smjernice: 
 
Transparentnost relevantnih informacija, obuka svih internih aktera o značaju akademskog 
integriteta, podizanje svijesti, otvorena i jasna posvećenost načelima i vrijednostima akademskog 
integriteta doprinose unaprjeđenju kulture kvaliteta u ustanovama visokog obrazovanja i kod svih 
ostalih aktera. Praćenje stanja, otkrivanje prijetnji urušavanju integriteta i ažurirani odgovor na 
promjene moraju takođe biti uključeni u postupak samoevaluacije ustanove. 
  

Kriterijum Ocjena ispunjenosti 
Kriterijum za 
reakreditaciju 

a. Ustanova visokog obrazovanja je 
usvojila jasne politike integriteta koje 
su razumljive i prihvatljive svim 
internim akterima. 

Ispunjeno 
Djelimično ispunjeno 

Nije ispunjeno  
Eliminacioni 

Komentar 
 
UDG primjenjuje sveobuhvatan set pravila i procedura koje se odnose na akademski integritet. Među 
ključnim dokumentima su: Etička povelja, Etički kodeks UDG, Pravilnik o disciplinskoj odgovornosti 
studenata, Pravilnik o polaganju ispita. Posebno je značajno što je tečaj “Akademski integritet i 
akademsko pisanje” uveden kao obavezan za sve studente prve godine. Na Fakultetu je 90% aktivnih 
studenata u ak. god. 2024/2025 završilo tečaj “Akademski integritet i akademsko pisanje”. Tečaj se 
realizira putem online platforme i osigurava da studenti već u ranoj fazi studija razumiju osnovne 
principe akademske čestitosti. Također, na Fakultetu se koristi se antiplagijatorski software Turnir in 
za testiranje svih studentskih radova. Fakultet ima svog predstavnika i u Etičkom komitetu i u Etičkom 
odboru, zahvaljujući čemu je u prilici da direktno sudjeluje u stvaranju akademske kulture i njegovanju 
akademskih vrijednosti. 
 
Prijedlog za unaprijeđenje: 
Pripremiti sažet i vizualno privlačan vodič kroz ključna pravila i obaveze u vezi s integritetom (npr. 
“10 pravila akademske čestitosti”), koji bi bio dostupan svim internim akterima.  
Prilikom upisa ili obnove godine, studenti bi trebali digitalno potvrditi suglasnost s pravilima integriteta. 

Kriterijum Ocjena ispunjenosti 
Kriterijum za 
reakreditaciju 

b. Ustanova visokog obrazovanja je 
uspostavila odgovarajuće mehanizme 
i tijela za utvrđivanje i rješavanje 
potencijalnih rizika, za prevenciju 
zloupotrebe u oblasti akademskog 
integriteta i za zaštitu pojedinaca (npr. 
etički odbori, ombudsman za 
akademski integritet i slično). 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
UDG ima jasno definiranu institucionalnu strukturu za praćenje i reagiranje na povrede integriteta. 
Postoje Etički odbor, Disciplinarne komisije, kao i Komisija za kvalitet. Slučajevi kršenja se prijavljuju 
i obrađuju u skladu s propisanom procedurom. Međutim, u Izvještaju nije precizirano da postoji 
posebna funkcija ombudsmana za akademski integritet, niti su prikazani podaci o opterećenosti 
Etičkog odbora ili broju obrađenih slučajeva. 
 
Prijedlog za unaprijeđenje: 

Uspostaviti funkciju institucionalnog Ombudsmana za akademski integritet kao nezavisnog tijela 
kojem se studenti i zaposleni mogu anonimno obratiti. 
Objavljivati agregirane godišnje izvještaje Etičkog odbora s podacima o prijavljenim slučajevima, 
ishodima i preporukama za dalji razvoj sustava. 

Kriterijum Ocjena ispunjenosti 
Kriterijum za 
reakreditaciju 

c. U okviru postupka samoevaluacije, 
ustanova visokog obrazovanja prati 
usklađenost rada sa načelima i 
vrijednostima akademskog integriteta 
(npr. upitnici za studente, nastavnike, 
istraživače i druge relevantne aktere).  

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
U samoevaluaciji je raportirano da se provode ankete prema studentima i vanjskim akterima, ali se 
ne vidi kako se to odnosi na vrijednosti akademskog integriteta niti kakav utjecaj imaju dobiveni 
rezultati na poduzete aktivnosti.  
 
Prijedlog za unaprijeđenje: 
Razviti poseban set pitanja u anketama koji se odnosi isključivo na akademski integritet (npr. “Da li 
ste upoznati sa sankcijama za plagijat?”, “Da li smatrate da su pravila fer i jasno komunicirana?” i 
dr.). 
Sastaviti poseban Izvještaj o akademskom integritetu kao prilog samoevaluaciji – uz analizu anketa, 
žalbi i preporuka. 

Kriterijum Ocjena ispunjenosti 
Kriterijum za 
reakreditaciju 

d. Ustanova visokog obrazovanja 
edukuje i obučava studente i svoje 
kadrove o poštovanju vrijednosti 
akademskog integriteta i da 
promoviše njegova načela.  

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Uvođenje tečaja „Akademski integritet i akademsko pisanje“ je jedna od pozitivnih strana i provodi je 
i Fakultet. Tečaj je dostupan online, s testovima i dvojezičnim sadržajem. Pored toga, studenti na 
višim godinama se kroz različite predmete upoznaju s akademskim pravilima pisanja i istraživačke 
etike. Obuke su organizirane i za suradnike, uključujući TAM treninge i radionice u suradnji s 
međunarodnim organizacijama. Zaposleno nastavno i akademsko osoblje na Fakultetu prisustvuje 
svim obukama i treninzima koje organizira Univerzitet, kao i onima koji se organizuju u suradnji s 
Etičkim komitetom ili Savjetom Evrope. Nekoliko zaposlenih je prošlo obuke u okviru suradnje s 
Arizona State University povezane sa zaštitom autorskih prava i promocijom akademske čestitosti. 
Fakultet će imati i svog predstavnika na obuci za trenere u postupanju prema etičkim prekršajima u 
visokom obrazovanju u organizaciji Savjeta Evrope. 

Kriterijum Ocjena ispunjenosti 
Kriterijum za 
reakreditaciju 

e. Ustanova visokog obrazovanja radi 
plan integriteta u kojem utvrđuje 
faktore rizika i predlaže mjere za 
poboljšanja (da razmotre mogući i 
vjerovatni tok djelovanja, definišu listu 
posljedica i pripreme plan aktivnosti 
za eliminisanje rizika).  

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
U trenutku pripreme samoevaluacije, nije eksplicitno prikazan formalni Plan integriteta koji bi 
identificirao specifične faktore rizika, moguće posljedice i konkretne mjere eliminacije. Iako se 
integritet razmatra kroz različite aktivnosti, nedostaje strateški dokument koji bi sinkronizirao 

preventivne i korektivne mjere i služio kao osnova za kontinuirano unapređenje. Postoji samo 
Rješenje o formiranju radne skupine. 
 
Prijedlog za unaprijeđenje: 
Izraditi Plan akademskog integriteta na nivou Fakulteta koji uključuje: mapu rizika (plagijarizam, 
ghostwriting, manipulacija ocjenama), vjerojatnost pojave i potencijalne posljedice, te akcijski plan s 
odgovornim osobama i rokovima. Plan treba biti formalno usvojen od strane nadležnog tijelka i 
revidiran na godišnjem nivou. 

Kriterijum Ocjena ispunjenosti 
Kriterijum za 
reakreditaciju 

f. Ustanova visokog obrazovanja 
promoviše načelo nulte tolerancije u 
slučajevima povrede akademskih 
načela i vrijednosti (uključujući 
plagijarizam, prevaru, odgovorno 
vođenje procesa nastave, učenja i 
istraživanja, rodno zasnovano i druge 
oblike uznemiravanja, odgovornost 
akademske zajednice, itd.) 

Ispunjeno 
Djelimično ispunjeno 

Nije ispunjeno 
Eliminacioni 

Komentar 
 
Izvještaj jasno pokazuje da UDG ima razvijenu politiku nulte tolerancije prema plagijarizmu i drugim 
oblicima akademske nečestitosti. Disciplinski postupci se provode, a korištenje softvera Turnitin je 
obavezno za sve završne radove. Nova verzija softvera uključuje i AI detekciju. Međutim, ova praksa 
još uvijek nije sustavno komunicirana široj akademskoj zajednici (npr. kroz kampanje, izvještaje, 
analize primjene pravila). 
 
Osim toga, na Fakultetu je formirana tročlana Disciplinska komisija koja je u prethodnom 
petogodišnjem periodu imala oko 70 postupaka (najviše se odnosi na kršenje pravila polaganja 
ispita), a što pokazuje snažnu posvećenost Fakulteta zaštiti akademskog integriteta i etičkih 
standarda u veoma izazovnom trenutku usljed pojave novih tehnologija 

 

Preporuke u vezi unapređenja standarda 
 

• Pripremiti sažet i vizualno privlačan vodič kroz ključna pravila i obaveze u vezi s integritetom (npr. 
“10 pravila akademske čestitosti”), koji bi bio dostupan svim internim akterima. Prilikom upisa ili 
obnove godine, studenti bi trebali digitalno potvrditi suglasnost s pravilima integriteta. 

• Uspostaviti funkciju institucionalnog Ombudsmana za akademski integritet, kao nezavisnog tijela 
kojem se studenti i zaposleni mogu anonimno obratiti. 

• Objavljivati agregirane godišnje izvještaje Etičkog odbora s podacima o prijavljenim slučajevima, 
ishodima i preporukama za dalji razvoj sustava. 

• Razviti poseban set pitanja u anketama koji se odnosi isključivo na akademski integritet (npr. “Da 
li ste upoznati sa sankcijama za plagijat?”, “Da li smatrate da su pravila fer i jasno komunicirana?” 
i dr.). 

• Sastaviti poseban Izvještaj o akademskom integritetu kao prilog samoevaluaciji – uz analizu 
anketa, žalbi i preporuka. 

• Izraditi Plan akademskog integriteta na nivou Fakulteta koji uključuje: mapu rizika (plagijarizam, 
ghostwriting, manipulacija ocjenama), vjerojatnost pojave i potencijalne posljedice, te akcijski 
plan s odgovornim osobama i rokovima. Plan treba biti formalno usvojen od strane nadležnog 
tijelka i revidiran na godišnjem nivou. 

REAKREDITACIONI STAV I PREDLOG 
 
 
Komisija predlaže Agenciji reakreditacioni stav: 

 

1. Prihvatanje zahtjeva za reakreditaciju za period od pet godina. 

Obrazloženje: 
 
Povjerenstvo za reakreditaciju, imenovano od strane Agencije za kontrolu i obezbjeđenje 
kvaliteta visokog obrazovanja Crne Gore, provelo je sveobuhvatan proces evaluacije 
Fakulteta pravnih nauka, Univerziteta Donja Gorica. Ovaj proces obuhvatio je analizu 
samoevaluacijskog Izvještaja, prateće dokumentacije i neposrednu posjetu instituciji. Tokom 
posjete održani su razgovori s predstavnicima uprave Fakulteta, nastavnog osoblja, 
studentima, alumnijima, te predstavnicima pravosudnih i privrednih institucija s kojima Fakultet 
surađuje. Cilj evaluacije bio je utvrditi usklađenost rada Fakulteta s važećim nacionalnim 
standardima, smjernicama Evropskog prostora visokog obrazovanja i potrebama tržišta rada. 
 
U toku evaluacije konstatirano je više pozitivnih aspekata u radu Fakulteta. Politika 
osiguravanja kvalitete je jasno definirana, institucionalno integrirana i javno dostupna, a 
dodatnu vrijednost predstavlja digitalizirani sistem za praćenje kvaliteta (QAF), razvijen u 
saradnji sa Svjetskom bankom, koji omogućava objektivno praćenje preko stotinu indikatora. 
Također, institucija prikazuje važnost akademskom integritetu, koji je operacionaliziran kroz 
normativne akte, Etički odbor, obavezne predmete i korištenje antiplagijatorskog softvera, kao 
i edukativne aktivnosti za studente i nastavnike koji su većinom organizirani na razini 
Univerziteta. 
 
Uočena je orijentacija Fakulteta ka inkluzivnosti i društvenoj odgovornosti. To se ogleda u 
programima podrške studentima s invaliditetom, aktivnostima vezanim za rodnu 
ravnopravnost i otvorenost prema studentima različitih kulturnih i identitetskih profila. Suradnja 
s međunarodnim partnerima, posebno s Arizona State University kroz članstvo u CINTANA 
alijansi, doprinosi unapređenju nastavnog procesa i razmjeni iskustava u području inovacija u 
obrazovanju.  
 
Studijski programi su strukturirani i omogućavaju logično napredovanje studenata, s dosljedno 
primijenjenim ECTS sustavom, a elementi praktične nastave su integrirani kroz klinike, 
simulacije suđenja i suradnju s institucijama pravosuđa. Također, uočeno je postojanje 
određenih oblika profesionalnog razvoja, kao što su tematske radionice, međunarodne 
razmjene i interne inicijative usmjerene na unapređenje nastavnih kompetencija. Na Fakultetu 
postoji 15 zaposlenih (6 u akademskom zvanju u punom radnom vremenu; 9 suradnika u 
punom radnom vremenu, s jednim u mirovanju). 
 
Međutim, usprkos navedenim snagama, identificiran je i niz izazova koje zahtijevaju hitno i 
sistematsko otklanjanje. 
 
Najprije, ishodi učenja nisu dosljedno usklađeni sa standardima Europskog prostora visokog 
obrazovanja, posebno kada je riječ o primjeni Bloomove taksonomije. Na doktorskom nivou 
ishodi učenja na razini pojedinačnih predmeta su nedostajali, međutim, dostavljeni su tijekom 
posjeta. Njihovom analizom ustanovljeno je da im treba revizija, te izgleda kao da su 
napravljeni za potrebe ovog posjeta (ovo je samo impresija povjerenstva). Na osnovnim 
studijama postoji nedovoljno razlikovanje između kompetencija i konkretnih ishoda učenja, što 
ukazuje na potrebu temeljne revizije nastavnih planova. 

Također, izostaje mapiranje između nastavnih sadržaja i ciljanih kompetencija, što otežava 
transparentno praćenje doprinosa pojedinih predmeta razvoju specifičnih znanja i vještina kod 
studenata. Ne postoji sistemska povezanost ishoda učenja s metodama provjere znanja, niti 
formalizirani mehanizam za njihovu periodičnu reviziju u suradnji s alumnijima i poslodavcima. 
Time se umanjuje relevantnost i fleksibilnost programa u odnosu na dinamične potrebe tržišta 
rada.  
 
Osim toga, na svim studijima potrebno je definirati kako se mjeri ispunjenje ishoda učenja 
programa. 
 
Dalje, iako je primijećeno povremeno uključivanje vanjskih aktera u oblikovanju sadržaja, ovo 
se najčešće odvija kroz neformalne konsultacije. Nedostaje institucionalizirani model suradnje 
s predstavnicima privrede, alumnijima i stručnim tijelima, kroz npr. savjetodavne odbore po 
programima, što bi omogućilo bolju povezanost akademske ponude s potrebama prakse. 
 
Poseban izazov predstavlja nedostatak dokumentiranih procedura za fleksibilnost studija kod 
specifičnih kategorija studenata, kao što su zaposleni, vrhunski sportaši ili studenti s 
invaliditetom. Fakultet deklarativno ističe da se nastava prilagođava njihovim potrebama, ali 
izostaje relevantna dokumentacija kojom bi se to potvrdilo – pravilnici, planovi 
individualiziranog studiranja i konkretne prilagodbe.  
 
U domeni kadrovske politike, iako su pravila zapošljavanja jasno propisana, zabrinjava 
činjenica da se značajan broj predmeta izvodi putem vanjskih suradnika angažiranih po 
ugovoru. Također, evidentan je slučaj preopterećenosti pojedinih nastavnika koji pokrivaju 
prevelik broj kolegija, što može direktno uticati na kvalitetu nastave, mentorski rad i dostupnost 
nastavnika studentima. 
 
Na kraju, preporučuje se da Fakultet razmotri mogućnost povećanja multidisciplinarnosti 
studijskih programa tako što bi studentima bilo omogućeno da, u okviru izbornog dijela 
nastave, biraju predmete s drugih fakultetskih jedinica Univerziteta. Ovakav pristup bi 
studentima pružio priliku da steknu dodatna znanja i vještine iz srodnih ili komplementarnih 
oblasti i istraže nova interesovanja. Time se podstiče razvoj kompetencija i povećava njihova 
konkurentnost na tržištu rada. Na primjer, predmeti iz područja ekonomije ili psihologije. 
 
U zaključku, Fakultet je u mnogim segmentima ispunio očekivanja standarda reakreditacije, 
postavio dobre temelje za daljnji razvoj. Međutim istovremeno, Povjerenstvo upozorava da 
postoje određene slabosti koje se moraju otkloniti. Ponajprije se preporučuje da se u 
narednom periodu izvrši temeljna revizija metodologije za definiranje i evaluaciju ishoda 
učenja kako na razini programa tako i na razini predmeta. Sve navedene preporuke upućene 
su u konstruktivnom duhu i s ciljem daljnjeg unaprjeđenja kvalitete obrazovanja i podrške 
studentima.  
 
Preporuke po pojedinim standardima: 
 
Standard 1: 
- Nema posebnih preporuka za unaprjeđenje standarda. 
 
Standard 2: 
- Revizija ishoda učenja programa sukladno Bloomovoj taksonomiji i razini studija. 
- Revizija ishoda učenja za kolegije sukladno Bloomovoj taksonomiji i razini studija. 
- Neohodno napisati ishode učenja kolegija na doktorskom studiju sukladno Bloomovoj 

taksonomiji i razini studija, te uključiti u info liste. 

- Uvođenje sustava mapiranja ishoda učenja i kompetencija koji bi pokazao kako pojedini 
predmeti konkretno doprinose razvoju općih i specifičnih vještina kod studenata. Ovo bi 
doprinijelo većoj preglednosti i boljoj kontroli kvalitete sadržaja. 

- Na svim studijima potrebno je definirati kako se mjeri ispunjenje ishoda učenja programa. 
- Uspostava formalnog mehanizma za redovno revidiranje programskih ciljeva i ishoda 

učenja u suradnji s predstavnicima privrede, bivšim studentima i međunarodnim 
partnerima, kako bi se osiguralo kontinuirano prilagođavanje suvremenim potrebama 
tržišta rada i globalnim obrazovnim trendovima. 

- Preporučuje se uspostavljanje savjetodavnih odbora za svaki studijski program koji bi 
uključivali predstavnike poslodavaca, alumni zajednicu i studente. Na taj način bi se 
dodatno razvio mehanizam suradnje s akterima izvan akademske zajednice. 

- Preporučuje se sistematizacija individualnih studijskih planova za studente sa specifičnim 
potrebama (npr. zaposleni, studenti sa invaliditetom) kako bi se omogućila veća 
fleksibilnost u praćenju nastavnog procesa. 

- Povremeno provođenje analiza/rasprava o stvarnom vremenskom opterećenju studenata, 
uz usporedbu s nominalnim ECTS vrijednostima, omogućilo bi bolju korekciju raspodjele 
opterećenja i usklađivanje s realnim opterećenjem. 

 
Standard 3: 
- Doneti opšti akt kojim se regulišu olakšice u studiranju pojedinim kategorijama studenata. 
- Doneti akt o kontinuiranoj obuci nastavnog osoblja. 
- Jačanje nastavnog kadra. 
 
Standard 4: 
- Doneti i učiniti dostupnim dokument koji propisuje uslove za upis na MAS i DAS, u skladu 

s postojećim pravilnicima za MAS i DAS. 
 
Standard 5: 
- Primijećeno je da postoji praksa da se ugovori o radu sklapaju na kraće vremensko 

razdoblje (vrlo često na godinu dana), pa se preporučuje produžetak razdoblja na koje se 
takvi ugovori sklapaju. 

- Pojedini nastavnici se pojavljuju kao nositelji i izvođači prevelikoga broja kolegija. Većina 
kolegija se izvodi na temelju ugovora na određeno vrijeme i suradnika što nije uobičajena 
praksa za visoko obrazovanje, pogotovo ako se izvode studiji na doktorskoj razini. 

- Uvođenje individualnih planova stručnog usavršavanja za svakog nastavnika, uz praćenje 
realizacije kroz godišnje evaluacije, čime bi se osigurala veća sistematičnost i usklađenost 
profesionalnog razvoja sa strateškim ciljevima Fakulteta. 

- Formalizirati sustav za edukaciju nastavnika i kontinuirano razvijanje i uključivanje 
inovativnih metoda i tehnologije (digitalni alati, umjetna inteligencija) u nastavne procese. 

 
Standard 6: 
- Donošenje i objavljivanje dokumenata u kojima će se preciznije razraditi specifičnosti 

studiranja za pojedine kategorije studenata - zaposlene, osobe sa invaliditetom ili 
profesionalne sportiste. 

 
Standard 7: 
- Raditi na strateškoj upotrebi podataka o studentskom napredovanju, uključujući 

pokazatelje koji omogućavaju pravovremenu identifikaciju rizičnih grupa i usmjeravanje 
personalizovane podrške studentima. 

- Prilikom redovnih revizija indikatora kvaliteta, voditi računa o uključivanju eksternih izvora 
(tržište rada tj. praksa, alumni, nacionalne analize itd. ), naravno uz očuvanje kontinuiteta 
tamo gdje je to potrebno, kako bi se obezbijedila uporedivost podataka tokom vremena. 
Takođe, podsticati doslednu i sveobuhvatnu primjenu svih postojećih funkcionalnosti 

sistema kvaliteta, u cilju donošenja kvalitetnijih strateških odluka i kvalitetnijih evaluacija i 
planiranja. 

 
Standard 8: 
- Nema posebnih preporuka za unaprjeđenje standarda. 
 
Standard 9: 
- Nastaviti sa formalizacijom doprinosa eksternih aktera – kontinuirano dokumentovati ulogu 

alumnista i predstavnika privrede u razvoju studijskih programa, te jačati njihovu 
participaciju sa jasno definisanim ciljevima i rezultatima. 

- Održavati i dalje razvijati povratnu informaciju studentima – kroz institucionalizovanu 
praksu komunikacije mjera koje su proizašle iz studentskih evaluacija, u formatu „vi ste 
rekli – mi smo uradili“, čime se jača transparentnost i povjerenje u procese odlučivanja. 

- Osigurati kontinuitet i evaluaciju primjene digitalnih alata za podršku učenju – nastaviti s 
proširivanjem upotrebe digitalnih alata, uz redovno praćenje njihove upotrebe i 
prilagođavanje podrške identifikovanim potrebama studenata i nastavnika. 

 
Standard 10: 
- Nema posebnih preporuka za unaprjeđenje standarda. 
 
Standard 11: 
- Pripremiti sažet i vizualno privlačan vodič kroz ključna pravila i obaveze u vezi s 

integritetom (npr. “10 pravila akademske čestitosti”), koji bi bio dostupan svim internim 
akterima. Prilikom upisa ili obnove godine, studenti bi trebali digitalno potvrditi suglasnost 
s pravilima integriteta. 

- Uspostaviti funkciju institucionalnog Ombudsmana za akademski integritet, kao 
nezavisnog tijela kojem se studenti i zaposleni mogu anonimno obratiti. 

- Objavljivati agregirane godišnje izvještaje Etičkog odbora s podacima o prijavljenim 
slučajevima, ishodima i preporukama za dalji razvoj sustava. 

- Razviti poseban set pitanja u anketama koji se odnosi isključivo na akademski integritet 
(npr. “Da li ste upoznati sa sankcijama za plagijat?”, “Da li smatrate da su pravila fer i jasno 
komunicirana?” i dr.). 

- Sastaviti poseban Izvještaj o akademskom integritetu kao prilog samoevaluaciji – uz 
analizu anketa, žalbi i preporuka. 

- Izraditi Plan akademskog integriteta na nivou Fakulteta koji uključuje: mapu rizika 
(plagijarizam, ghostwriting, manipulacija ocjenama), vjerojatnost pojave i potencijalne 
posljedice, te akcijski plan s odgovornim osobama i rokovima. Plan treba biti formalno 
usvojen od strane nadležnog tijelka i revidiran na godišnjem nivou. 

 

2. Odbijanje zahtjeva za reakreditaciju. 

Obrazloženje: 

 
 
Komisija predlaže Agenciji naknadnu kontrolu (follow-up) u naznačenom roku:  

 

Fakultet pravnih nauka, Univerziteta Donja Gorica, koji je predmet ovog postupka 
reakreditacije, podliježe obaveznom naknadnom praćenju rada i realizacije preporuka iz 
Izvještaja ekspertske Komisije u skladu sa članom 17 Pravila o postupku reakreditacije 
ustanove visokog obrazovanja. Ovdje se posebna pažnja skreće na reviziju ishoda učenja na 
svim razina studija. 

